
Қызылорда облыстық жастар газеті

АҚМЕШІТАҚМЕШІТ

– Адамзат баласы табиғатпен тікелей 
байланыста. Табиғат-ана дейтініміз де 
содан. Алайда ашкөздігі мен санасын 
билеген тұрмыстың салдарынан тіршілік 
иелеріне түрлі зиян келтіретін де – адам. 
Өңірдегі құстардың хәлі қалай?

– Құстардың адамдар өміріндегі, 
табиғаттағы ерекшелігі мен қасиеттерін 
білген адамзат 1868 жылы Австрияның 
Венасында алғаш рет құстарды қорғау 
туралы ресми шешім қабылдаған. 
Халықаралық «Қызыл Кітапқа» құстардың 
209 түрі мен 83 түр тармағы енсе, елімізде 
56 түрі енгізілген.

Сырдың сол жағалауындағы 
үлкен көлемді тың жерлердің ауыл 
шаруашылығына игерілуі, Жаңақорған, 
Қызылорда, Қазалы массивтерінің пайда 
болуы көптеген түз жануарларының 
өміріндегі биологиялық ырғақты бұзды. 
Суды ауыл шаруашылығында ысырапсыз 
пайдалану су тапшылығы мәселесіне 
әкеп тіреді. Көптеген тоғайлықтар кесіліп-
өртеніп, ондағы құстар, жан-жануарлар 
мекенін солтүстікке, Қызылқұмға қарай 
жылжытуға мәжбүр болды. Әсіресе, су 
құстары көл айдындарының тарылуына 
байланысты Ақтөбе облысы, Торғай өңіріне 
қарай қоныстана бастады.

Көпжылдық 
шаруашылық 
әрекеттің 
салдарынан 
өңірдің 
жануарлар 
әлемі жұтаңдап 
кетті, олардың 
көбісі қорғауды, 
көбейтуді 
қажет етеді. 
Тіпті, біразы 

Қазақстанның 
«Қызыл кітабына» 

енгізілді. Соның ішінде құстардан 
– алакөз сүңгуір, жыланжегіш қыран, 
дала қыраны, қарақұс, бүркіт, аққұйрықты 
субүркіт, жорға дуадақ, қарабауыр 
бұлдырық, ақбауыр бұлдырық, қылқұйрық 
бұлдырық, қоңыр кептер, үкі, қызғылт 
бірқазан, бұйра бірқазан, сары құтан, кіші 
аққұтан, қалбағай, қарабай, қара ләйлек, 
сұңқылдақ аққу, дуадақ, ителгі, ақтырна, 
ақбастырна аталған тізімге енген.

1997-2005, 2007-2014 жылдар 
аралығында жүргізілген бақылау бойынша 
Сырдарияның жағалауындағы және төменгі 
ағысындағы су айдындарында бұл өңірде 
сирек кездесетін құстар тіркелді. Олардың 
қатарында бірқазан, су құзғыны, құтан (ақ, 
сары), безгелдек, дуадақ бар. Ал қызғылт 
бірқазан, кіші аққұтан, сары құтан, мәрмәр 
шүрегей 80 жылдары ғана Қамыстыбас, 
Бөген, Телікөл көлдерінде кездескен болса, 
қазір бұлар туралы ешқандай мәлімет жоқ. 
Тарихи күнделікке көз жүгіртсек, Жалбағай 
соңғы рет 1986 жылы Телікөл-Шиелі 
каналдарының бойынан тіркелген. 1982 
жылы Сарысу өзенінің төменгі ағысында 
«Злиха» метостанциясы маңында ләйлек 
құсы кездестірілген. Ол – біздің өңірге 
таңсық құс. 

Облыс аумағында аң-құстардың 
санағын жүргізіп отыратын 11 аңшылық 
шаруашылық пен 3 қорғалымды аумақ 
жұмыс істейді. Субүркіт те соңғы 20 жыл 
ішінде сиреп кетті. Ал дуадақ болса шөл 
және шөлейт жердің өте сирек кездесетін 
құсына жатады. Облыс аумағында 

жорға дуадақ Қаратау мен Сырдария 
аралығындағы жазықта, Қызылқұмда 
аздап кездеседі. 1989 жылы 
Қызылқұмда жорға дуадақтың көп 
екендігі анықталса, қазір өте сирек 
кездеседі. Соңғы жылдары Аралдың 
құрғап кетуіне байланысты жануарлар 
мен құстар мекенін солтүстікке, 
Торғай даласына қарай өзгертуде. 
Өңірде құстардың түрлері 319-дан 
168 түрге дейін азайды. Ұялайтын 
жерлердің азаюына байланысты, 
Сырдарияның атырау тұсында 38 
түрі ғана қалған деген мәлімет те бар. 
Олардың өзі қорғауды қажет етеді. 

Көктем – құстардың ұя салып, 
жұмыртқалайтын кезі. Осы кезде оларды 
атуға тиым салынады. Бірақ құсты қорғау 
онымен ғана шектеліп қалмау керек... 
Олардың тыныштығын бұзбауды да 
ойластыру қажет. Өйткені күн жылысымен 
тоғай іші мен дария жағасындағы 
алқаптарда бау-бақшалыққа жер ашу 
жұмыстары жүргізіліп кетеді. Адамдардың 
іс әрекетінің салдарынан тоғайлықтардың 
ағаштары кесіледі, өрт болады. Міне, 
осыны қатты бақылауға алу қажет.

– Ата-бабаларымыз ауа-райын құстар 
арқылы ажырата білген. Сыры неде? 
Табиғат апаттарын алдын ала ескертетін 
де құстар екен...

– Мұның сыры, тіршілік иесін қорғау 
идеяларының туындауы қазақ халқының 
әлімсақтан, өте ертеден табиғатпен 
етене байланысып келуінде. Асан Қайғы 
бабамыз Сыр бойына келгенде «Е, Сыр 
жағаң жар екен, әр бұтаның түбінде бір 
асым етің бар екен» деген екен. Яғни, 
Сыр бойы тоғайының, өзен-көлінің аң-
құсқа бай екендігін осы суреттеуден-ақ 
көруге болады. Сондықтан баршамыздың 
парызымыз – табиғат байлығын сақтап, 
оның қорын молайтып, болашақ ұрпаққа 
аман есен жеткізу.

Қыста торғайлар ұясына мамық 
тасыса, күн кенеттен қатты суып кетеді. 
Қыстыгүні әтеш бір аяғын көтеріп тұрса, 
аяз басталады. Үйрек бір аяғымен тұрып, 
басын қанатының астына тықса, аяз 
болады. Аязды күні қанатын желпінсе, 
аяз басылады, құстардың ерте келгені, 
көктемнің жылы болғаны, құстар ұясын 
күн беткейге салса – жаз салқын болады, 
құстар күзде төмен ұшса, қыс суық, 
жоғары ұщса, қыс жылы болады. Құр, шіл 

қардың астына тығылса, ұзамай боран 
басталады деген болжам бар. Қырғауыл 
мазасызданып, қатты айқайласа, 
жер сілкінетін көрінеді. Қыста қаздар 
қаңқылдаса, күн жылиды, аяғын бауырына 
тығып жатса, күн суытады немесе боран 
ұйытқиды.

Кешегі Түркиядағы жер сілкінуден 
кейін еліміздің кей аймақтарында да 
күтпеген жерден белгілері байқалды. Осы 
жер сілкіну нышандарын аң-құстардың 
мына мінездерінен аңғаруға болады. 
Жер сілкінетін кезде құстар қым-қиғаш 
ұшып-қонып, улап-шулап дәйексізденеді, 
құмырсқалар илеуінен безеді, қыңсылап, 
кейде мезгілсіз ұлып мазасызданады, 
мысықтар жер тырналап, мияулап үйден 
қашып шығуға тырысады, жыландар 
топтанып өзге жаққа көшеді, кесірткелер 
өз мекенінен жедел қоныс аударады, 
атжалмандар мен тышқандар інін тастап, 
топ-топ жиналып әбігерге түседі, ерсілі-
қарсылы жүгіріп, кейде өзара таласады, 
жылқы оқыранып, сиыр мөңіреп, қой 
маңырап, шошқа мен үй қояндары безек 
қағып, тыным таппайды. Демек табиғат 
анамен түсінісетін құстардың өз тілі бар.

– Сұқбатыңызға рақмет!

Әңгімелескен 
Дина БӨКЕБАЙ

Құстардың өз 
тілі ба

р

Қоршаған орта мен тіршілік 
иелерін қорғау – алты жасар 
баладан алпыстағы қартқа 
дейін әрбір адамға парыз. Осы 
орайда Қорқыт Ата атындағы 
Қызылорда университетінің 
аға оқытушысы, географ-
эколог ғалым Оразхан 
Айдаровпен 1 сәуір – 
халықаралық құстарды 
қорғау күніне орай әңгіме 
өрбіткен едік.

Тыңнан түрен салуды көздеген жас бүгінде ойға алған 
жоспары бойынша білек түре іске кіріскен. Шағын 

ғана цехта тікен сым мен қоршауға арналған 
тор, шеге секілді ауыл шаруашылығына 
қажетті материалдар шығаруда. Күн 
жылынып, шаруалар жұмысы қызған шақта 
цехтың да тірлігі көбейеді. Сұраныс та осы 
уақытта артады. Мұндай құрылыс заттары 
аймақта шығарыла бастағанына көп 
болмады. «Бастау бизнес» жобасы бойынша 
кәсіпкерліктің алғашқы әліппесін оқыған 
Ерсін «Қызылорда өңірлік инвестициялық 
орталығы» арқылы 5 млн теңге несие 
алды. Бұл қаражатқа Қытайдан өз қолымен 
өндіріске қажетті құрал-жабдықтар сатып 

әкелді. Ол жақтан аталған технологияның да 
тілін меңгеріп келді. Әп-сәтте кәсіпті игеріп кетуіне 

ұсталықтың қанында барынан да шығар. Арғы 
аталары елге белгілі ұста болып, шеберлігімен 

танылған. Өмірлік ұстазына айналған әкесі де 
отбасының нәпақасын ұсталықпен тапты. 

– Бұл қасиет маған қаннан берілсе 
керек. Бала күнімнен темірден әйтеуір бір 
зат жасауға бейім едім. Соның бәрі осы 
кәсіпті қолға алуыма себепші болды. Негізгі 
мамандығым – инженер-механик. Қазір 
мұндай жобамен облыста бірнеше адам 
айналысады. Ал мен бастаған кезде баламасы 
болмаған. Тек еліміздің 5-6 өңірінде ғана 

бар еді. Уақытында саланы әбден зерттедім. 
Әуелгіде шеге өндірісін мақсат еткеніммен, кейін 

бір бағытпен шектелмей, қоршауға арналған тор 
мен тікен сымды қоса қамтыдым. Қазір аяқалысымыз 

жаман емес, қондырғымыз бір сағатта тікен сымның 70-80 
метрін шығарса, тор қоршаудан 60-70 метр өнімді дайын күйінде 

шығарады, – дейді ынталы жас.
Өнім өндірудегі шикізат сым ғана. Оның да түр-түрі бар. Ерсін оны 

да меңгеріп алған. «Бізге қажетті сымды Қазақстанда бірнеше зауыт 
шығарады. Ал мен көбіне Қытай мен Ресейден алдыртуға тырысатынмын. 
Себебі еліміздегі бағамен шетелдегі бағада айтарлықтай айырмашылық 
бар. Қазір саяси ахуалға байланысты сымды Алматыдан алып отырмын. 
Аудандардан тапсырыс жиі түседі. Одан бөлек көрші облыстардан да 
тапсырыс аламыз, – дейді жас кәсіпкер.

Түптеп келгенде экономиканы дамытудың алғышарты – өзімізге 
қажеттіні өзіміз өндіру. Бұл бағытта өңірде ауқымды жұмыс атқарылуда. 
Ерсіннің құрылыс заттары да жан-жаққа танылып үлгерген.

Аян СПАНДИЯР

«Өнім өндіру – 
заман талабы»

«Ауылдық 
жерде тұрамын. 

Елді мекенге шеге мен 
тікен сымның қажеті жоғары. 

Шарбақ істейді, әйтеуір, бір шеге 
қағатын жер табылады. Ал тікен 
сым алқап қоршауға таптырмас 

нәрсе. Міне, сондықтан осы 
жабдықтарды неге өзіміз 

жасамасқа?! Шикізаты да таныс, 
технологиясы да белгілі деген 
ой келді. Осылай іске кірістім» 

дейді қармақшылық жас 
кәсіпкер Ерсін 

Өтепов.

Олардың қатарында айтыскер ақын Ринат 
Зайытов, блогер Дәулет Мұқаев, журналист 
Мақсат Толықбай бар. «Amanat» партиясының 
өкілдеріне Мәжілістегі 40 орын бұйырса, 
бес партиядан 29 депутат шықты. Тарқатып 
көрейік. Расында, негізгі басымдыққа ие 
болған «Amanat» фракциясынан мандатқа 
қол жеткізгендер басым. Олардың арасынан 
өткен шақырылымда депутат болғандар 
мен бұған дейін мемлекеттік органдарда 
жұмыс істегендер де табылды. Мысалы, 
бұрынғы Оқу-ағарту министрі Асхат 
Аймағамбетов, қаржы вице-
министрі Татьяна Савельева, 
ұлттық экономика вице-
министрі Мәди Такиев, 
бұрынғы министр Бақты
қожа Ізмұхамбетов, 
Конституциялық 
кеңестің бұрынғы 
мүшесі Үнзила 
Шапақты 
атауға 
болады. 
Бұл 
қатарға 
Мақсат 
Толықбай, 
Нартай 
Сәрсен
ға
лиев, 
Жа
нарбек 
Әшімжан, 
Сергей 
Пономарев, 
айтыскер 
Аманжол Әлтай 
мен Ринат Зайытов 
қосылды.

Бұдан бөлек, «Ақ жол», 
«Ауыл», Жалпыұлттық социал-
демократиялық партиясы мен 
Қазақстан халық партиясының 
елге белгілі азаматтары да 
депутаттық мандатқа қол жеткізді. 
Атап айтсақ, Азат Перуашев, Қарақат 
Әбден, Асхат Рахымжанов, Қазыбек 
Иса секілді белсенділер қайтадан саяси 
аренаға шықты. 

Жалпы халық арасында жаңадан сайланған 
депутаттардың кәсіби білімі мен тәжірибесіне 
деген көзқарас әрқилы. Бірі блогерлер мен 
журналистердің заң жобаларына қатысты 
сауатына күмәнданса, енді бірі қоғам 
белсенділерінің елдегі шынайы мәселені 
көтере алатынына сенім білдіруде. Депутаттар 

қатарында көпбалалы аналар бірлестігінің 
басшысы Гауһар Танашева, мүгедектігі бар 
адамдардың құқығын қорғаушы Кенжегүл 
Сейітжан және жаңа жастар саясатын 
қолдаушы Ислам Сұңкардың болуы да халық 
қалауынан туындаса керек.

Бұл жолғы сайлаудың жаңалығы 
«Республика» партиясы болғаны 

жасырын емес. Партия сай
лауалды үгіт-насихаттың жаңа 

моделін ұсынып, әсіресе 
жастардың науқанға 

қатысуына ықпал жасады. 
Кәсіпкерлер, әлеуметтік 

сала мамандары 
сайлауға дейін 

де елдегі 
мәселелерді 

қоғам 
назарына 

жет
кізуге 

ұмтылып, 
саяси ұпай 
жинауға 

мүмкіндік 
алды. 

Нәти
же

сінде 
жаңадан 

құрылған 
«Рес

публика» 
партиясынан «Олжа 

Агро» агрохолдингінің 
директоры Айдарбек 

Қожаназаров, Akniet Phar-
maceuticals компаниясының 

басшысы Руслан Берденов, 
қоғам белсендісі Динара 

Наумова мен Нұргүл Тау депутат 
болды.
P.S. Кезекті саяси науқан халықтың 

үміті мен сенімін еселегені анық. 
Депутаттар қатарына енген азаматтардың 

қоғамдағы келеңсіздіктермен жақын таныс 
болуы бұл жолғы шақырылымның нәтижелі 
боларын меңзейтіндей.

Берен ШАҒЫРОВ

Көп көз 
тіккен саяси 

науқан мәресіне 
жетті. Кезектен тыс 

мәжіліс пен мәслихат 
сайлауының нәтижесінде 

парламентке алты 
партия өтіп, бірнеше 

танымал азамат 
мандат алды.

тапса игі...

Халық қа
лауы

н



Облыс орталығындағы 
“Арай” мөлтек ауданының 
тұрғындары әлеуметтік 
желіде ауыз су сапасына 
байланысты жыл басынан 
бері мәселе көтеріп келеді. 
Табиғаттың кәусар байлығын 
тұтынуға үрейленіп қалған. 
Тіпті, осы уақыт аралығында 
денсаулығымызда да кінәрат 
болды деп мұңын шағуда 
тұрғындар. Қаңтардан бері 
сапалы қара суға жете алмай 
жүрген тұрғындар мәселесін 
зерделеген едік. 

Мөлтек аудандағы 
көпқабатты үй тұрғындарының 
бірі Бақтияр Оспанов үш айдан 
бері өзгеріссіз лас су ағып 
тұрғанын айтады. Мамандар 
тазалау жұмыстарын жүргізеді, 
бірақ іле-шала ауыз су сол лас 
күйіне қайта түсетін көрінеді. 

– Қатты айтсақ, туған 
жерге тіліміз тиіп кете 
ме деп қорқамын. Бірақ 
балаларымыздың, 
ұрпағымыздың саулығын 
ойласақ, көшкеннен басқа нұсқа 
көріп тұрғаным жоқ. Үстіміз 
қышып жүр, ішіміз ауырып жүр 
деген балаларымызға не деп 
жауап қатарымызды білмейміз. 
Егер Алланың сынағы болса 
бұл өзге ықшам аудандарға 
көрінбейтін не деген сынақ?! ХХІ 
ғасырда отырып, біз неге құм-
тат ішуге міндеттіміз?! Құрғақ 
уәдешілдерден шаршадық. Біз 
– өз қаламыздың патриотымыз. 
Бірақ біздің патриоттығымыздан 
қақ-құм ішіп, бала-шаға қырылу 
керек пе? – дейді аталған 
мөлтек ауданның тұрғыны.

Бұл аумақта Бақтияр Оспанов 
тәрізді жүздеген тұрғын осы 
күйді кешіп отыр. Мәселенің 
жай-күйін зерттеу мақсатында 
біз «Қызылорда су жүйесі» 
мекемесіне ат басын бұрдық. 
Мекеменің бас инженері Наурыз 
Баярыстановпен тілдесіп, 
шешімін сұрадық. 

– Дарияның жағасында 
«Арай» ұңғымалар топтасқан 
су құбыры бар. “Арай-2”, 
“Арай-3” көпқабатты үйлері, 
“Арайдың” жер үйлері, сол 
жағалау, Демесінов көшесі 

– осы аумақтың барлығын 
ауыз сумен қамтамасыз етіп 
отыр. Тұтынушылардың 
шағымы осы аумақтағы судың 
сарғайып, бұзылып кетуінен 
түсуде. Осы жылдың 9-11 
қаңтары аралығында біз 
бұл құбырды, резервуарды 
тазаладық. Сол уақытта бұл 
мәселе шешілгендей болды. Су 
тазарды. Бұл жерде айта кететін 
жағдай 2,8-3 атмосфераға 
дейін көтереміз. Бұл 28-30 метр 
биіктікке көтеріледі деген сөз. 
1 метр жерге 2,8 килограмм 
су беріп тұрмыз. Қысым түсіп 
кеткен сәтте біз оны көтеруге 
жұмыс істейміз. Осы аралықта 
қыста түскен шағым қайта бас 
көтере бастады. 18-21 наурыз 
аралығында тағы да шағым 
түсті. Енді біз 30 мамырдан 31 
мамырға қараған түні тағы да 
толық суды тоқтатып қойып, 
«Арай» ұңғымалар топтамасына 
тазалық жұмыстарын жүргіздік. 
Басы-қасында өзім болдым. 
Ал суды қосып, қысымды 
көтергенде бұрынғы мәселеміз 
тағы да алдымыздан шықты. 
Осы лас судың қай жағынан 
келетінін таба алмай жүрміз. 
Су қоймасы таза, құбыр таза, 
ал тұрғындардың үйінен 
ағатын кезде ластанып кетеді. 
Енді біз 420 сантиметрлік су 
жолын тазаладық. Осы жолды 
тазалағаннан кейін лас судың 
қарқыны бәсеңдеген тәрізді. 
Жан-жақтан тексеріп жатырмыз. 
Сол жағалаудан да, «Арай» 
мөлтек ауданына да су ағызып 
тексердік. Барлығы таза, – дейді 
Наурыз Елубайұлы.

Әйтсе де, тазалық 
жұмыстарынан соң тұрғындар 
судың тазармағанын айтып 
отыр. Тіпті, ыдыс жуғыш, қол 
жуғыштарда су ағызғаннан 
кейін көзге анық көрінетін 
сары дақтың қалатынын 
айқын көрсеткен. Бұл ретте 
мамандардан мәселенің жай-
жапсарын тағы да сұрадық.

– Су мәселесінде нақты мына 
жерден кінәрат болып тұр деп 
тап басып айту қиын. Мысалы, 
негізгі құбырды тазалап болған 
соң, өжірелерге кіруге су жүйесі 
мамандарына кіруге рұқсат 

берілмейді. 
«Пәтер иелері 

кооперативіне» бізден 
ескертіледі. «Өжіренің 
ішіне кіріп, кішкене 
суды ағызып жіберсе, 
қалған лас су кетер 
еді» деп айтамыз. 
Ал оларға суды беріп 
тұрған бір-ақ мекеме, ол 
– су жүйесі. «Демек, су жүйесі 
мекемесінен болып тұр»  деп 
қысқа қайырады. Біз орталық 
су жолын тазалаймыз, өжіреге 
дейін тазалап апарамыз. Ал 
ластанған су үйлерден 
ағады. Ортада өжіре тұр. 
Міне, өжіреде қалып 
қойған су деп санаймын. 
Әйтпесе, біз барлық 
мүмкін деген жерлерді 
тазаладық, – дейді бас 
инженер.

Десе де, мәселенің 
қай кезде, қалай шешілері 
беймәлім. Ал тұрғындар әлі 
күнге сарғайған су ішіп отыр. 
«Қазір лай су ағып тұр ма?» деп 
телефон шалатын мамандарға 
жауап: бұл су кейде екі күн, 
кейде жарты күн ағады. 
Сосын сарғыш тартып 
тұрады. «Тазалау 
жұмыстары жүріп 
жатыр» деген, «Назарға 
алынды» деген сияқты 
жаттанды сөзге 
әбден құлақ 
үйренді. 
Дәл 

қонақ 

келіп жатқанда ағады. Үй 
алғанымызға қуандық. 
Осы судан қорқып ықшам 
ауданның көбі алды мың 
долларлық фильтр қойған. 
Ол фильтрлердің де істен 
шыққаны қашан... Біреулердің 
салғырттығы үшін неге 
халықтың қалтасы қағылуы 
керек? Айлығы шайлығынан 
артылмай жүрген жұрт неліктен 
сырттан су сатып әкеп ішу 
керек?! Оразада ауызашарға 
адам шақыруға қорқып қалдық. 
Мынадай сумен ауыз аштырып 
сауап аламыз ба, әлде біреуді 
ауыртып тынамыз ба?! Үш-
төрт жылдан бергі жырымыз 
осы. Содан бергі ай-күні 
жазылған бейнежазбаларын 
жинап қойдық. «Платон – менің 
досым, бірақ шындық одан 
қымбатырақ» дегендей, шын
дықтың бетіне тура қарайық!» 
деп жазды ашынғанда ащы 
даусы шыққан ағайын.

Иә, адам баласы тамақсыз 
30 күн шыдауы мүмкін. Ал 
сусыз бір аптадан артық өмір 
сүре алмайды. Сондықтан 
тіршілік нәрі аталған сапалы 
әрі таза суға қолымыз жетсе 
деген халықтың мәселесі оң 
шешілсе екен дейміз. Су жүйесі 
мамандары да қол қусырып 
отырған жоқ. Төрелігін айтудан 
аулақпыз. Әйтсе де, елге 
қызмет – ерге міндет екенін бұл 
жағдай тағы бір қаперге салды. 
Сапалы тұрмыс кешуге әрбір 
қазақстандық қақылы. 

Планшетпен мәселен і  шеше ме?

Ан
а м

ен 
бал

а тағдырына алаңдайтын кім бар?

Жүктілікке дейінгі кезеңде 
күтінбей, құрсаққа бала біткеннен 
кейін де тексерілмей саулыққа 
салғырт қарау өзекті өртейтін  
өкінішке әкеп соқтырады. Тіпті, 
кейде шарана өмірінің шорт кесілуі, 
ананың хәл үстінде қалуы дәрігер 
біліксіздігінен болып жатады. 
Осындай олақтықтан орын алатын 
олқылық ананың тауы шағылып, 
тағдыр тауқыметін тартуына түрткі 
болмақ. 

Иә, ананың амандығы мен 
сәбидің саулығы басты 
назарда болғаны ләзім. 
Ұлт ұрпағының дін аман 
дүниеге келуі ата-ананың 
да, ақ халаттылардың 
да мойнындағы 
маңызды жауапкершілік. 
Әйтпегенде, ана мен бала 
өлім көрсеткішінің көбеюі 
елдің демографиялық 
дамуын тежейді. Одан 
бұрын тоғыз ай тосқан ата-
анаға асыға күтіп аңсаған 
сәбиінен айырылып қалғанын 
жеткізуден артық қасірет жоқ 
шығар?! Осы мәселеге қатысты 
денсаулық сақтау саласына сын 
айтып, даулайтындар жоқ емес. 
Енді олар өңеш жыртып, қызыл 
кеңірдек болмағанда қайтсін?! 
Әсіресе, аналар тарапынан 
айтылатын арыз-шағым көп. 
Біліксіздіктен сәбиді шикілікпен 
шетінетіп, яки босану барысында 
титімдей қателік жіберуі кім-кімнің 
болмасын дегбірін қашырады. 
Әйел адам төртбұрышты кереуетті 
төсекке таңылып, есін жиюға да 
мұршасы болмайтын мезетте 
мұндай күйік еңсесін езгілеп, 
жүрегін жұлып әкеткендей жеңіл 
тимейтіні анық. Сондықтан болар, 
босанып жатып бауырына баса 
алмай қалған баласын ойлағанда 
«басқа түссе баспақшыл» деп 
қарап отыра алмайтындығы. 

Біршама уақыт бұрын облыстық 
ана мен бала орталығында да 
мұндай оқиға орын алып, арнайы 
штаб отырысы өтіп, ана өлімі 

жағдайында салғырттыққа жол 
берген жауапты басшылар мен 
оның қызметкерлеріне 
тәртіптік шара көрілді. 
Облыс әкімі ана мен 
бала жағдайы 
әркез 

бақылауда 
болуын қатаң 
талап етіп, тиісті 
тапсырмалар беріп 
келеді. Денсаулық 
сақтау министрлігі де 
күн тәртібіндегі өзекті 
мәселеге қырын қарамай, 
жағдайды оңалтуға күш 
салуда. Қазіргі таңда ана мен 
бала өлімінің көрсеткіші төмендеп 
келеді. Деректерге сүйенсек, 2020 
жылы 12 жағдай, 2021 жылы 10, 
өткен жылы 5 қайғылы жағдай 
тіркелген. Сондықтан көрсеткіштің 
айтарлықтай кемуі ана мен 
бала денсаулығын нығайтуға 
бағытталған қадамдардың оң 
нәтижесі. Жағымды жаңалықты 
уақытша ғана жұбаныш етпес үшін, 
жүйкені жүндей түтіп жіберетін  

денсаулық  сақтау жүйесіндегі 
жүгенсіздік жойылса дейміз. 

Аталған мәселеге қатысты 

әлеуметтік 
желіде пікір 

білдіргендер жан-
айқайын жеткізіп, 
шегіне жеткен 

шерімен бөліскен. 
Иә, жұрт 

айтса жаны 
қиналып, 
көзбен 
көргенін, 
басына 
түскенін 
айтады. 
Болжап 
айтып 
бөсіп, 
көп сөзді 

көпіртуге 
ешкімнің 

құлқы 
жоқ. Демек, 

байыбына бармай 
жатып байбалам 

салуға жұрт құмар емес. Бірі 
жарық дүниеге келмей жатып 
көз жұмған сәбиін жоқтаса, енді 
бірі босану кезінде дәрігердің өз 
жұмысына бейжай қарағанынан 
нәрестесінің мүгедек болып 
қалғанын айтып мұңын шаққан. 
Қит етсе “дәмететіндерге” шағым
данғандар табылды. Ал кейбірі 
мықты мамандар барын, жеңіл 
босанғанын айтып алғысын 

жаудырып, ақ халаттыларды 
ақтап алады. Сайып келгенде, 
санада қалыптасқан сенімсіздік 
бойда бұйлығып жатқан қорқыныш 
қарқынын үдетіп келесі бір 
дәрігерге де күмәнмен қарауға 
ықпал етеді. «Бір құмалақ бір 
қарын майды шірітеді» деген 
сөздің жаны бар. 

Жоғарыда айтып өткеніміздей, 
бала өміріне дәрігермен 

қатар ата-ана да жауапты. 
Сау баланы дүниеге әкелу 

үшін денсаулығына аса 
ыждағаттылықпен қарап, 
дер кезінде ем қабылдап, 
ескертпелерді ескеріп отыру керек. 
Өйткені, ана денсаулығы тікелей 
сәбиге әсер етеді.

– Жүктіліктің алғашқы 
кезеңдерінде тұрғылықты 
мекен-жайға қарасты емханаға 
тіркеліп, дәрігерге қаралып, 
баланың денсаулығын басты 
назарда ұстау керек. Өз басым 
құрсағымдағы сәбиіме немқұрайлы 
қарай алмаймын. Себебі, 
болашағы жарқын бір адамға 
өмір сыйлаймын. Ана боламын. 
Дегенмен мұндай түсінік көп 
әйелде қалыптаспаған десем  
де болады. Өйткені, емханаға 
тексерілуге барғанымда көптеген 
келеңсіз жайттарды көремін, 
баланың жағдайына бейжай 
қарайтындар жоқ емес, – деді қала 
тұрғыны С.Ардаққызы. 

Ел ертеңін сеніп тапсыратын 
ұрпақтың саулығы бәрінен 
маңызды. Сол себепті, денсаулық 
сақтау саласының сапасын 
арттырарлық оң шешімдер 
қабылданып, нәтижелі болғаны 
жақсы. Адам жанына араша 
болатын ақ халаттылар міндетін 
мінсіз атқарса, ана атанатын 
жандар өзіне күтіммен қараса 
өлім-жітім азаятыны сөзсіз.

Замира АХМЕТ

Жарық 
дүниеге сәби әкелу оңай емес. 

Бірақ сәбидің іңгәлаған дауысы естіл
генде тоғыз айдағы, толғатқандағы қиындықтың 

бәрі ұмыт болады. Алғашында алақанындай ғана болатын 
сәбиге емірене, сүйіспеншілікпен сүйсіне қарап, аман-сау 

туғанына шүкіршілік етеді. Сондықтан бақытқа бөлеп, 
қуанышқа кенелткен атаулы күннің жүрек таспасында 

жазылып қалатыны айқын. Ал шарананың шыр еткен 
дауысына зар болған шарасыз ананың шырылы ше? 

Іңгәламай жатып демі үзілген сәбидің өлімі ше? 
Қабырғаны қайыстыратын қайғы өзі де өмір мен 
өлім арасында кірпік қағып, көз аша алмай дел-
сал болып жатқан ананы дәрменсіз етпей 
ме?! Қайғыдан қан жұтып, запыран-
зәрін ішкізетін мұндай ауыр 
оқиғаға түрлі себеп әсер 
етеді. Мәселен, ана 
денсаулығының 

әлсіз болуы. 

«Мектепке   кез келген  адамды  жұмысқа алуға болмайды»

«Бай болуға кәсіп керек»
«Бай болуға кәсіп керек»

БІЛІМНІҢ САПАСЫ – БІЛІКТІ 
ҰСТАЗДЫҢ ҚОЛЫНДА

– Нұржамал Аманбайқызы, 
бүгінгі білім саласының 
бұрынғыдан айырмашылығы көп. 
Өзгерістер енгіземіз деп сапаны 
жоғалтып алмаймыз ба?

– Менің ойымша, өзгеріс міндетті 
түрде қажет. Қай салада болмасын 
ондағы жұмыстың нәтижесі 
сапамен өлшенеді. Сапалы оқыту 
және өздігінен оқып білім алуға 
баулу негізінде ғана оқушылардан 
парасатты азамат тәрбиелей аламыз. 
Білімнің сапалы болуы тікелей 
мұғалімге, оның білім дәрежесі мен 
іздену шеберлігіне байланысты. 
Сапаны көтерудегі ең өзекті 
мәселелердің бірі – мұғалімдерді 
даярлау және кәсіби шыңдау 
мәселесі болып отыр. Жаңа заман 
мұғалімі «дайын» білім көзі ғана 
болмай, оқушылардың танымдық 
іс-әрекетінің ұйымдастырушысы 
және үйлестіруші бола білуі, білімнің 
құндылық ретіндегі сипатына терең 
мән беруі, нәтижеге бағытталған 
білім беруде жаңа жолдар мен 
әдістер табуға дағдыланған маман 
болуы қажет.

– Ұстаз мәртебесіне қатысты 
көзқарасыңыз қандай?

– Ұстаздық – терең әрі қадірлі 
ұғым. Ал ұстаз мәртебесін қоғам 

жауапкершілігін анықтайтын 
өлшем десек, артық емес. 

Ұстазына қарап, 
қоғам мен 

мемлекеттің хәл-жағдайын білуге 
болады. Қай мемлекет ұстазына 
қатысты қандай саясат ұстанса, 
болашағы мен беделі де соған сай 
қалыптасады. Сондықтан еліміздегі 
мұғалім беделін арттыра түскен заң 
жобасының қабылдануы ұстаздар 
мерейін өсіре түсті. «Алты алаштың 
басы біріксе, төрдегі орын – ұстаздікі» 
деген халқымызда мұғалімді 
қадірлеуге байланысты тамаша 
дәстүр бұрыннан бар.

– Президент бастамасымен 
«Оқуға құштар мектеп, оқуға 
құштар ел» жобасы іске 
асырылды. Әдебиет пәнінің 
мұғалімі ретінде оқушылардың 
кітап оқуға деген құштарлығын 
арттыру үшін қандай әдіс қолдану 
керегін айтсаңыз...

– Оқырман белсенділігін 
қалыптастыру үдерісі мектепте 
заманауи тиімді технологиялар мен 
оқыту әдістері қолданылған жағдайда 
тиімді болады. Мектеп оқушысының 
кітап оқуға деген құштарлығын 
арттырып, кітап оқитын ұрпақ 
қалыптастыру Қазақстандағы білімді 
жаңғыртуда басым бағыттардың бірі 
болып табылады. Ұлттың рухани 
және интеллектуалды ілгерілеуінің 
құралы ретіндегі оқылым іс-әрекетіне 
балаларды және жастарды тарту 
мақсатында «Оқуға құштар мектеп» 
жобасының үлесі маңызды болмақ. 

Кітап оқу білім мен рухани 
құндылықтарды беру мен меңгерудің 
бір түрі ретінде, тұлғаны тәрбиелеу 

және білім беру адамның 
қоғамда табысты болуына 

және бәсекеге 
қабілеттілігінің 

жалпы 

деңгейіне 
әсер 

ететіні 
айқын. Әр сабақ сайын бес минут 
кітап оқу әдісі тиімді болмақ. Ұйықтар 
алдындағы оқуды әдетке айналдыру 
– кітапқа құштарлықты оятудың 
алғышарты. Аз-аздан бірақ үздіксіз 
оқыту арқылы балаға арасында 
қысқа мерзімдік демалыс береміз. 
Балалары кітап оқуды қаламайтын 
ата-аналарға осы әдісті ұсынамын.

– Мұғалімдер жалақысының 
жыл сайын көбеюі еңбегінің 
бағаланып жатқанын көрсетеді. 
Алайда таяқтың екінші ұшы бар. 
Осыдан 6-7 жыл бұрын ЖОО 
бітіріп, жұмыс істеп көрмеген, 
тәжірибесі жоқ, бірақ дипломы 
бар адамдар мектепке кіруге 
тырысады. Аттестация, біліктілік 
тесті болғанмен, тәжірибесіз 
мамандардың саны артып жатқан 

жоқ па?
– Президент қаңтар 

айында өткен 
Үкіметтің 

кеңейтілген 

кеңесінде сапасыз, 
білімсіз педагогтер бар 

екенін айтты. Сапасыз 
мұғалімнен білім алғандар 

сапасыз оқушы, енжар педагогтен 
білім алғандар енжар оқушы санын 
көбейтеді. Несін жасырамыз, 
жалақы үшін келіп-кетіп жүретін, 
оқушыға дұрыс білім, тәрбие бере 
алмайтын мұғалімдерді байқауға 
болады. Ондай ұстаздар алдында 
отырған оқушыға көңіл бөлмейді. 
Оқушының көңіл-күйін ұқпайды, жан 
дүниесіне бойламайды. Ел ретіндегі 
ендігі міндет – педагог қызметіне 
қойылатын талапты күшейту. Әр 
мұғалім өзіне қойылған талапқа 
сай жауапкершілігін күшейтуді, 
яғни, болашақ ұрпақты дайындауда 
арының алдында, қоғамның алдында, 
Отанның алдында өз мамандығына 
жан тазалығы – ұждан керек екенін 
ұмытпауы тиіс. Оқушылардың бойына 
отансүйгіштік пен жан тазалығын, 
сапалы білімді сіңіру педагогтерге 
тікелей байланысты.

– Әдемі әңгімеңізге рақмет!

Сұқбаттасқан 
Дина БӨКЕБАЙ

Ата-
дан балаға 

қалатын басты 
мұра – білім. Өз 

ұлтының тарихын, 
өзінің кім екенін та-

ныту, сауатын ашып, 
он сегіз мың ғаламның 

ғажайыбын өзінше тануы-
на жол сілтеу ұстаздықтың 
бір тармағы ғана. Шәкіртін 
баласынан артық көрмесе, кем 
көрмейтін, барын, білімнің нәрін 
беретін ұстаздардың мәртебесі мем-
лекет бекітетін заңмен өлшенбейді.

Қоғамда соңғы жылдары мұғалім 
мәртебесі қалай жоғарыласа, оған қойылатын талап-
тар да көбеюде. Жалағаш ауданындағы №31 мек-
теп-гимназия директорының оқу -ісі жөніндегі 
орынбасары Нұржамал Еркебаевамен бүгінгі 
білім жүйесі жайында сұқбаттасқан едік.

Робототехника біздегі 
білім беру жүйесіне 
енгелі көп болған жоқ. 
Десек те, қазір ауыл 
мектептерінің өзі қолда 
барды ұқсатып, алдыңғы 
қатарға талпынып 
келеді. Бармақ басындай 
элементтерден кәдеге 
асып қалар түрлі 
формадағы роботтарды 
жасап шығаруда. 
Бұл бір жағынан 
мектеп оқушысының 
қиялын ұшқыр етіп, 
өнертапқыштық қабілетін 
оятады. Сырдария 
ауданындағы №44 
орта мектепте бұл 
саланы информатика 
және робототехника 
пәнінің мұғалімі Әзілхан 
Бекбергенов қолға 
алған. Бүгінде көптеген 
сайыстарда жүлделі 
орындарды олжалап, 
мектептің мерейін үстем 
етіп келеді. 

Әзілхан 
Ибрагимұлы 
15 жылға жуық 
уақыт ішінде 
алған тәжірибесі 

мен білімін 
шәкірттердің 
қанатын 
қатайтып, 
аталған 
бағытта 
қиялы мен 

ойының 
дамуына 

жұмсап келеді. 
Талай шәкірт 
өздерінің 

қиялындағы 
дүниелерді 

қолдарымен жасап, 
өздігінен жүретін 

робот, техникалар 
мен түрлі қажеттілікке 

жарайтын құрылғыларды 
ойлап тауып жүр. Бұл 
өз кезегінде олардың 
болашақта инженерияны 
меңгеруіне зор ықпалын 
тигізеді. Бастысы, баланың 
қызығушылығы.

– Бүгінгі заманауи 
білім беру дағдысында 
баланы ынталандырамыз. 
Олардың бойындағы осы 
бір кішкентай талантты 
тап басып, танысақ, 
«бұлақ көріп, көзін ашуға» 
талпынамыз. Бұл пәнде 
баланың қабілет-қарымы 
болу керек. Мысалы, 
өлең жазатын ақындығы 
бар баланы күштеп 
әкеп робототехникаға 
қатыстыра алмайсың. 
Қызығушылығы бар бала 
өзі-ақ іздеп келеді. Менің 
ойымша, бұл саланы әлі де 
дамыту керек. Мектептерге 
азын-аулақ құрылғы 
берумен шектелмей, бұл 
істі әрі қарай дамыту 
үшін қажетті барлық 
құрылғылармен 
қамтамасыз 
етсе, 

болашақта 
мектеп бітірген 
бала өзінің инженерияға 
алғашқы әліппесінен өтері 
анық. Міне, біздің еңбегіміз 
сол кезде көрінеді, – дейді 
Ә.Бекбергенов.

Робототехника жай 
ғана лего құрастырумен 
шектеліп қалатын ұғым 
емес. Мұның аясында, 
өнертапқыштық та, 
ІТ технология да бар. 
Балалар замануи 
құрылғылар мен 
салалардың бір-бірімен 
қаншалықты тығыз қарым-
қатынаста екенін айқын 
аңғарып келеді. Олар 
осы күннің өзінде өздері 
жасаған жұмыстардың 
қаншалықты әсері тиетінін 
бастан өткеріп үлгерген. 

– Мен түрлі техниканың 
макетін жасап көрдім. 
Мысалы, бізде ауылда бар 
жүк тиегіш тракторының 
робот үлгісін жасадым. Ол 
өздігімен жүрді, жүк тиеді. 
Ал болашақта осындай 
үлкен ауыр жүк көліктері 
мен техникаларды 
шаруалардың ыңғайына 
оңтайландырылған түрде 
жасап шығаратын зауытта 
жұмыс істегім келеді. Мен 
ауылымда үлкен зауыттар 
болғанын қалаймын. 
Ал өзімнің ойымдағы 
туындыны жасап шығарған 
сәтте алған әсерім ерекше 
болды. Осы пәнге өте 
қатты қызығамын. Алда 
елді қызықтыратын 
ерекше 
дүниелер 

жасап 
шығарғым 
келеді. Бұл пәнді 
терең меңгеру арқылы 
қайсыбір адам болса да 
өз болашағын нығайтып, 
заңғар көкті бағындыра 
алады, – дейді мектеп 
оқушысы Бекасыл Әлжан.

Бұл пәнге ерекше 
қызығушылықпен қарайтын 
жастардың бірі – Досхан 
Мырзахмет. Ол алдағы 
уақытта ІТ технология 
саласын таңдап, 
білікті маман атанғысы 
келеді. Әлемдегі мықты 
өнертапқыштардың бірі 
ретінде танылып, тәуелсіз 
Қазақстанның даңқын 
асқақтатуды қалайды. 
Дарынды жас осы күннің 
өзінде түрлі құрылғылар 
жасап, легодан ерекше 
техникаларды құрастырып 
көрген. 

– Робототехника жай 
ғана робот құрастырудан 
тұрмайды. Мұнда ІТ сала 
да қолданысқа ие. Сол 
себепті, аталған саланың 
қыр-сырына қанығып, алған 
білімім мен тәжірибемді 
кеңіткім келеді. Ал сол 
арқылы ата-анамның 
ғана емес, туған 

елімнің 

мақтанышына 
айналсам 
деймін. Алдағы уақытта 
бұл бағыттағы өзімнің 
ізденістерімді жалғастыра 
түсемін, – дейді алғыр жас 
өз ойымен бөлісіп.

Ауыл мектептеріндегі 
білім деңгейі де заман 
көшінен қалыспайды. 
Десек те, робототехника 
жайлы арнаулы курстан 
өтіп маманданған Әзілхан 
Бекбергенов бұл бағытта 
тегін жұмыс істеп келеді. 
Оған ешқандай жалақы 
қарастырылмапты. Тек 
информатика пәнінің 
мұғалімі ретінде еңбекақы 
алып жүр. Болашақта 
робототехниканы қосымша 
емес, арнайы пән ретінде 
қарастырып, маманды 
нақты жүктеп қолға 
алса, ауыл 

балаларының 
робототехника, 
ІТ технология және 
өнертапқыштыққа 
қызығушылығы одан әрі 
арта түсетін еді. Тиісті сала 
басшылығы мамандардың 
еңбегін лайықты бағаласа 
дейміз. 

Дәулет ҚЫРДАН

       

Президент 
Қасым-Жомарт 

Тоқаев ҚР Парламентінің 
бірінші сессиясының 
ашылуында біршама 
өзгерістер енгізді. 
Мұғалімдерге қатысты 
толықтыруларға 
тоқталсақ.           

Бүгінгі 
таңда 

екінің бірі мұғалім 
болуға асық. Тіпті, 

бір мамандыққа бірнеше 
мұғалім бар. Қазір бұл сала 
жастармен толықты. Бұған 
басты себеп жалақының 
көбейгені. Десе де, сала 
қағазбастылықтан арыла 
алмай келеді. Президент 
санға емес, сапаға жұмыс 
істеу керегін назарға алды. 
«Мұғалім тапшылығын желеу 
етіп, мектепке кез келген 
адамды жұмысқа ала беруге 
болмайды. Мұндай әрекет 

ұстаздардың 
біліктілік 

деңгейін күрт 
төмендетеді. Сол 

себепті, мұғалім даярлау 
ісін жетілдіру үшін нақты 
шаралар қабылдау қажет. 
Бұл – өскелең ұрпақтың 
болашағына байланысты өте 
маңызды міндет. Білім беру 
жүйесіндегі менеджментті 
жақсартуға баса мән берілуі 
тиіс. Осы салаға нағыз кәсіби 
мамандарды тарту қажет. 
Бізде Президенттік жастар 
кадр резерві бар. Дәл сол 
сияқты білім саласына 
өзгеріс әкелетін мың маман 
арнайы дайындықтан өтетін 
болады. Осыған орай, тиісті 
бағдарлама қабылданады. 
Кадр мәселесі жоғары білім 

беру 
жүйесі 

үшін де 
өте өзекті» деді 

Қ.Тоқаев. 
Әлеуметтік желіде 

оқушыларға қол көтерген, 
балағат сөз айтқан 
ұстаздарды да кезіктірдік. Бұл 
– қоғамға жат қылық. Мұның 
алдын алу үшін жүйкесі 
жұқарған адамдарды мектеп 
табалдырығына жақындатпау 
қажет. Президент 
тапсырмасынан кейін білім 
саласында ата-ананы 
алаңдататын жайт орын 
алмайды деген сенімдеміз.

Мұғалімдер арасында 
жиі талқыланатын тақырып 
біліктілік тесті. Ондағы 
қиындықтар, сұрақтардың 
күрделілігіне байланысты. 
Шындығында жиі қайталана 
беретін аталмыш тест 
мұғалімдердің жүйкесін 
жұқартты. Қанша жыл өтілі 
бар мұғалімдердің біліктілігін 
сынауға да қарсылық 

танытатындар 
жоқ емес. Тест 

тапсыруға жоғалтқан 
уақытты балалардың 
біліміне жұмсасақ дейді 
мұғалімдер. Президент 
бұл мәселенің де оңтайлы 
шешімін тапты. Ендігіде 
біліктілік артыру барысында 
пайдаланылатын сұрақтар 
жеңілдетілетін болады. 
«Адам капиталының сапасын 
барынша арттыру керек. 
Бұл мәселе менің айрықша 
назарымда екенін білесіздер. 
Себебі Қазақстанның басты 
байлығы – адам. Қарым-
қабілеті зор, білімді азаматтар 
елімізді алға бастайды. Сол 
үшін білім беру жүйесін 
жан-жақты дамыту қажет. 
Соңғы жылдары мемлекет 
бұл салаға инвестицияны 
едәуір көбейтті. Балабақша 
тапшылығы біртіндеп азайып 
келеді. Барлық облыста 
мектеп салу, оны жөндеу 
жұмыстары қарқынды 
жүргізіліп жатыр. Оқу 
орындарын материалдық-
техникалық жабдықтау ісі 
жанданды. Бірақ мұның өзі 

жеткіліксіз. Білім сапасын, 
әсіресе, орта білімнің 
деңгейін арттыру үшін батыл 
шешім қабылдау қажет. 
Білім беру саласында ұстаз 
– ең басты тұлға. Оның 
қоғамдағы абырой-беделін 
арттыра беруіміз керек. 
Алайда мұғалімдердің, 
директорлардың және 
педагогикалық оқу орындары 
түлектерінің көпшілігі Ұлттық 
біліктілік емтиханынан 
өте алмады. Маған кейбір 
тәжірибелі ұстаздар тиісті 
министрлік дайындаған 
тапсырмалар тым күрделі деп 
шағымданды. Бәлкім, оны 
жеңілдету, жетілдіру керек 
шығар. Бұл салада қатып 
қалған қатаң ереже болмауы 
керек» деді Мемлекет 
басшысы.

РОБОТОТЕХНИКА – ИНЖЕНЕРИЯНЫҢ БАСТАУЫ



– Кирилл 
Викторович, жеке сот 
орындаушыларының 
мемлекеттік сот 
орындаушыларынан 
айырмашылығы неде?

– Негізгі ерекшелік, 
жеке сот орындаушылары 
ешкімге тәуелді болмай-
ды. Жеке табысы арқылы 
өзін-өзі қаржыландырады. 
Дегенмен олардың заңды 
пайдалану құзыреті 
мемлекеттік сот орын-
даушысымен тепе-тең. 
Мемлекеттік сот орын-
даушысы жалақысын 
мемлекеттік бюджеттен 
алса, жеке сот орындау-
шылары өздерінің атқарған 
жұмыстарына байланысты 
қаржыландырылады. Жеке 
сот орындаушы қызметіне 
ақы төлеуді борышкерден 
өндіріп алынған қаражат 
есебінен жүргізеді. Яғни, 
қызметі үшін ақыны өндіріп 
алынған қаржының не-
месе мүлік құнының 
белгілі бір пайызынан 
алады. Негізі «Жеке сот 
орындаушыларының 
құқықтары, міндеттері 
мен жауапкершілігі ту-
ралы» арнайы заң да 
шыққан.  Мұнда жеке 
сот орындаушыларының 
құқықтары, міндеттері 
нақты айтылып,  не 
істеуі керек, қандай 
жұмыстармен айналысуы 
қажет, мұнда барлығы 
да атап көрсетілген. Тіпті 
жеке сот орындаушысы 
қызметінен кеткен күннің 
өзінде мемлекеттік және 
адамның жеке өміріндегі 
кейбір деректерді сақтауға 
және құпия ұстауға 
міндетті. Жалпы жеке сот 
орындаушысы көмекшісінің 
құқықтары мен міндеттері 
дейін заңда атап 
көрсетілген.

– Жеке сот орын-
даушысы институты 
енгізілгелі бері осы 
бағыт белгілі бір жүйеге 
қойылды ма? Яғни, 
тиімділігін көрсете алды 
ма?

– Жеке сот 
орындаушылардың 
қызметі жайлы бұқаралық 
ақпарат құралдарында, 
интернет ресурстарда 
көптеген ақпарат бар. 

Соның негізінде жеке сот 
орындаушылар қызметінің 
дамуы айқын байқалады. 
Дамудың басты негізі 
– Ұлт Жоспары, «100 
қадам» болып табыла-
ды.  Бәрімізге мәлім,  
27 қадам жеке сот 
орындаушылардың 
қызметін әрі қарай да-
мытып, сот орындау
шылардың мемлекеттік 
қызметін біртіндеп 
қысқарту болатын. 
Осындай қадам жеке сот 
орындаушылар қызметінің 
мәртебесін көтеруде.

Қазақстанда жеке сот 
орындаушылары 2011 
жылдан бастап пайда 
болды. Алғашында 
олардың саны 100-
ге жуық болса, 
қазір 2500-ге жетіп 
қалды. Бұрын 
мемлекеттік 
сот орындау
шыларының 
жүктемесі көп 
болатын. Олар 
физикалық тұрғыда 
өндірісті орын-
дап үлгере алмай-
тын. Мұндай жағдай, 
әрине, жұмыс сапасының 
төмендеуіне әсер етпей 
қоймайды. Заңға енгізілген 
өзгерістерге сәйкес, ат
қарушылық құжаттардың 
басым көбі жеке сот орын-
даушыларына берілуіне 
орай, қазір жұмыс сапасы 
анағұрлым жақсарып отыр.

Жеке сот орындау-
шылары институтына 
келер болсақ, олардың 
саны жылдан-жылға ар-
тып келеді. Жеке сот 
орындаушыларының 
мемлекет үшін тиімді 
тұсы, оларға бюджеттен 
ақша бөлмейді. Жеке 
сот орындаушыларының 
мемлекеттіктен 
айырмашылығы – жұмыс 
ақысының жүйесі өте 
ыңғайлы. Себебі, ол 
қарыз адамнан белгілі бір 
бөлшегін алатындықтан, 
жұмысының жылдам 
орындалуын басты 
назарға алады. Яғни, 
атқарушылық құжатты 
неғұрлым тез аяқтауға 
асығады. Нәтижесінде 
атқарушылық құжаттардың 
орындалу пайызы арта-

ды. Бұл азаматтардың 
сенімін арттырып, жеке 
сот орындаушыларының 
жұмысына қанағаттану 
тенденциясын 
қалыптастырады. Біздің 
күтіп отырған нәтижеміз 
де осы. Мақсат – жеке сот 
орындаушылары арасын-
да бәсекелестікті тудыра 
отырып, халыққа жыл-
дам әрі сапалы қызмет 
көрсетуді қамтамасыз 
ету. Бір жағынан сот-
тар мен уәкілетті 
органдардың атқарушылық 
құжаттарының жылдам 
орындалуы да, олардың 
жұмыс көрсеткішін 
көтеруге әсерін тигізеді. 

– Осы жүйені енгізуде 
қандай мемлекеттердің 
халықаралық тәжірибесі 
басшылыққа алынды?

– Жалпы, жеке сот 
орындаушылары ең алғаш 
рет Францияда енгізілген. 

Балтық елдерінде бұл 
жүйе өте жақсы жолға 
қойылған. Эстония мен 
Латвия елдерінде де 

жеке сот орындау-
шысы ерте пайда 
болған. Көптеген 
дамушы мем-
лекеттер үлгіні 
Франциядан 
алды. Балтық 
елдеріндегі заң 
Қазақстанда жеке 

сот орындаушылар 
институтын құруда 

біршама жақын бол-
ды. Болгария секілді 
бірнеше мемлекеттің 

заңдары да қарала 
отырып, шетелдік 

мамандарымен 
бірлесе отандық 
жеке сот орында-
ушылары инсти-
туты құрылды.

Жеке сот 
орындаушыла-
ры институты 
сот және өзге 
де уәкілетті 

мекемелердің 
атқарушылық 

құжаттарының 
орындалу деңгейін 

арттырып, сот 
орындаушысы 
мамандығының беделін 
қосымша бюджеттік 
шығындарсыз едәуір 
көтеруге септігін 
тигізеді.
– Институт 

жұмысының мемлекет-
ке, халыққа тиімді екені 
белгілі. Жеке сот орын-
даушыларына жұмысты 
атқаруға заңдық 
тұрғыдан барлық жағдай 
жасалған ба?

– Елімізде мемлекеттік 
және жеке сот орын-
даушысы қатар жұмыс 
жасап отырғандықтан, 
мемлекеттік сот орында-
ушысына берілген кейбір 
құқықтар жеке сот орын-
даушыларына берілмеген. 
Мысалы, мемлекеттік сот 
орындаушысы әкiмшiлiк 
құқық бұзушылық туралы 
хаттамалар толтыруға 
құқылы. Жеке сот орын-
даушысына мұндай 
міндетті атқаруға тыйым 
салынған. Сот актілерін 
орындаудан бас тар-
татын борышкерлерді 

әкімшілік жауапкершілікке 
тарту мәселесін шешуде 
бұл жағдай қиындықтар 
туғызып жатады.

Дегенмен, айта кететін 
тағы бір маңызды ақпарат 
Қазақстан Республикасы 
Әділет министрлігінің 
сайтында Атқарушылық 
іс жүргізу органдарының 
Автоматтандырылған 
ақпараттық жүйесі (АІЖО 
ААЖ) «Атқарушылық іс 
жүргізу тараптарының 
кабинеті» (борышкер, 
өндіріп алушы) қызмет 
көрсете бастады. 
Атқарушылық іс жүргізу 
тараптары электронды 
кабинет арқылы, іс жүргізу 
барысымен таныса алады, 
барлық процессуалдық 
құжаттарды көре алады. 
Бұдан бөлек, сот шешімінің 
орындалуы бойынша 
туындаған сұрақтарын 
сот орындаушыға онлайн 
тәртіпте қоя алады. Қажет 
болған жағдайда өзі құжат 
жолдап, берешектерін 
онлай тәртіпте ҚР 
«Электронды үкіметтің» 
төлем шлюзы арқылы 
өтеуге болады.

Әрбір атқарушылық 
құжаттың артында 
азаматтардың құқығы, 
мүддесі, тіпті тағдыры 
тұр. 2021 жылдың 
қарашасында ҚР Жеке 
сот орындаушыларының 
кәсіби ар-намыс кодексі 
бекітілді. Бұл құжаттың 
мақсаты – халықтың жеке 
сот орындаушыларына де-
ген сенімін нығайту, кәсіби 
қызмет барысында өзара 
қарым-қатынастың жоғары 
мәдениетін қалыптастыру 
және әдепсіз мінез-құлық 
жағдайларын болдырмау. 
Жеке сот орындаушылар 
палатасының төрағасы 
бекіткен Әдеп ережесі 
бойынша жұмыс жүруде. 
Бүгінде әрбір жеке сот 
орындаушысы кез келген 
уақытта Әдеп жөніндегі 
өкілмен кездесіп, қызмет 
барысында туындаған 
мәселелерді жеткізіп, 
шеше алады. 

– Әңгімеңізге рақмет!

Сұхбаттасқан 
Ерсін Шамшадин

ЕСКІРМЕЙТІН ЕСТЕЛІК

Азаматтар 
мен заңды тұлға

лардың құқығы мен бос
тандықтарының қорғалуы, сот 

шешімдерінің дер кезінде орын
далуының маңызы зор. Елімізде 

осы бағытта жеке сот орындаушылар 
институтының іске қосылғаны белгілі. 
Бүгінде бұл құрылымның жұмыс істей 

бастағанына 10 жылдай уақыт болды. Уақыт 
талабына сай жеке сот орындаушылар 

институтының қызметі жылдан-жылға дамып 
келеді. Осы орайда жеке және мемлекеттік 

сот орындаушылардың қазіргі қызметі 
мен олардың біліктілігі тақырыбында 

Кирилл Десятниченкомен 
сұхбаттасудың 

сәті түсті.

Әрине, 
мұндай 

әрекетті 
жастық жалын, 

бозбалалық қателік 
деп түсінуге болар-ақ 

еді, алайда осындай топтық 
төбелес салдарынан қаншама 

жас сал боп қалды, қаншама ана 
баласынан айырылды. Сынған мұрын, 
көгерген бет есепте емес. Сондықтан 
топтық төбелес, жабылып ұрып кету 
ісін ұсақ құқықбұзушылық емес, қылмыс 
дәрежесінде қабылдайтын уақыт 
келгендей.

Алдымен төбелестің себебінен 
бастасақ. Жасыратыны жоқ, әр ауданда 
аула жастарынан құралған бұзақы 
топтар бар. Әрқайсысы өзінше атау 
алып, өзара иерархия нақтыланған. 
Оған белгілі бір аумақ тұрғындарының 
балалары кіреді. Кейде үлкендерінің 

нұсқауымен 
топ мүшелері 
түрлі бұзақы 

әрекеттерге 
баратыны белгілі. 

Төбелеске бастап 
баратын да, айдап 

салатын да – үлкендер.
 – Жасөспірім балам 

мектепте оқиды. Күнара 
достарымен жиналып, көшеге 

шығады. Кейде киімі, бет-аузынан 
төбелесіп келгенін байқаймын. Кіммен 

төбелескенін сұрасам, жауап 
қайтармайды. Жалтарады. 

Кейін көршілерден топтық төбелес 
болғанын білемін. Ондай кикілжіңге 

араласуына қанша қарсы болғаныммен 
еш нәтиже шығара алмадым. Бәрібір 
достарына қосылып кетеді, – дейді қала 
тұрғыны Күләш Мамырова.

Әрине, «Ер шекіспей бекіспейді». 
Ер мінез қалыптастыру үшін намысты 
қолдан бермей, керек кезде қарсылық 
көрсеткен де жөн. Алайда бұл ұстаным 
«бірге-бір» жеке жаға ұстасуға 
қолданылса керек. Жаппай төбелесу, 
жабыла ұруға ешбір ақтау сай 
келмесі анық. Алайда мұны түсінетін 
бұзақы топтар аз. Жаппай төбелесті 
қалыпты жағдай деп санайтындардың 
көбеюіне де солар себеп болуда. Тіпті, 
төбелестің алдын алуға міндетті кей 
құқық қорғау мамандары да жаппай 

төбелесті «жігіттік көреді». Мұның 
мысалын жақында Қазалы ауданында 
болған төбелестен аңғаруға болады. 
Бейнежазбада полицей ажыратудың 
орнына «қызық тамашалап» тұрғаны 
байқалған. 

Аталған жағдай қоғамда қызу талқы 
тудырып, құқық қорғау мамандарына 
деген сенім мәселесін көтерген еді. 
Содан болар, кейін әлеуметтік желіде 
тараған бейнежазбаға қатысты 
аудан прокурорының орынбасары 
Дінмұхаммед Ұлпабеков БАҚ өкілдеріне 
пікір білдірді.  

«Бұл оқиғаның бейнежазбасы 

БАҚ және әлеуметтік желілерде 
жарияланып, халықтың наразылығын 
тудырды. Жергілікті атқарушы 
және құқық қорғау органдарының 
жұмысына тұрғындарда теріс пікір 
қалыптасты. Оның өзіндік себебі бар. 
Ең қынжылтатыны – бейнежазбада 
оқиға орнына келген полиция 
қызметкерлерінің төбелеске араша 
түсуге, бұзақыларды ұстап, шара 
көруге жедел әрекет жасамай, қарап 
тұрғаны. Оның үстіне бұл оқиға туралы 
уақытылы прокуратураға хабарланбай, 
«жабулы қазан жабулы күйінде» қалсын 
деген ұстаным болған. Салдары 
бәрімізге оңай болған жоқ.

Бұдан бөлек, қаңтар айында тал 
түсте Әйтеке би кентінің «Жеңіс» 
саябағында колледждің студенті 

бірнеше адамға пышақ жарақатын 
салды. Осы жағдайлардан кейін білім 
бөлімі мен білім беру мекемелері 
балалар тәрбиесіне бейжай қарап 
отырған жоқ па деген заңды сұрақ 
туындайды. Оқушылардың оқудан 
тыс жүріс-тұрысына тиісті бақылау 
жасалмағанымен қоймай, бос 
уақыттарында спортпен шұғылданғысы 
келетін балаларды қарапайым 
мектептің спортзалына кіргізбейтін 
фактілер де кездеседі», – деген 
болатын.

Жалпы топтық 
төбелестің топтық 

төбелес жастар 
мәселесінің көптігін 
білдіреді. Мәселен, бос 
уақытты тиімді пайдаланбау, спорттық, 
өнер үйірмелерінің жүйесіз жұмысы, 
жасөспірімдерге арналған жобалардың 
аздығы секілді шикіліктің шеті 
шыққан. Яғни, қолы бос, айналысатын 
жұмысы жоқ жас төбелеске, бос 
жиынға әуес келеді. Сол себепті 
жасөспірімдердің уақытын тиімді өткізу 
жұмысын үйлестіру, мектептегі тәрбие 
сағаттарын жүйелеуге бағытталған 
шаралар назарға алыну қажеті сөзсіз. 
Сонда ғана жастардың өмірі мен 
болашағына бағыт сілтеуге болады.

Бетті дайындаған
Берен ШАҒЫРОВ

Төбелес неден 
туындайды?

Бүгінде топтық төбелес тиылмай 
тұр. Келіспес жаудай бір-бірін сабаған 
жасөспірімдер, «ақыл құйып» айдап 
салатын үлкендер келмеске  кетті ме 
десек, жұрнағы әлі бар екен. Облыс 
орталығын айтпағанда аудандарда 
да мұндай кикілжіңнің 
көбейгеніне көп болды. Соның 
бір бөлігін жуырда Қазалы 
мен Қызылорда қаласынан 
байқадық. Әлеуметтік 
желіде аталған 
аймақтағы жастардың 
бөліне төбелесіп, 
жұдырық 
алмасқан бейне
жазбасы 
тараған  
болатын. ТӨБЕЛЕС НЕДЕН ТУЫНДАЙДЫ?



Мұғалім беделін арттыру – кез 
келген мемлекеттің білім беру 

саясатының басты бағыттарының бірі. 
Қазіргі бәсекеге толы дүниеде бұл қызметке 
барынша дарынды адамдарды тарту өмірлік 

қажеттілікке айналды. Педагог мәртебесін 
көтеру жайындағы жаңалық та тек 

ұстаздар қауымын ғана емес, барлық 
қоғам мүшелерін қуантты десек 

болады.

БАСТЫ МАҚСАТ – 

ҚЫЗМЕТКЕ ҚОЛЖЕТІМДІЛІК

ДЕРЕК ПЕН ДӘЙЕКДЕРЕК ПЕН ДӘЙЕК

2004-2006 
жылдары Сауд 

Арабиясы Корольдігі, Мәдени 
орталық жанындағы кітапхана 
меңгерушісі, 2006-2011 жылдары – 
«Әл-Баракат», «Кәусар», «Х. Алтай» 
баспаларында діни басылымдар 
бойынша редактор, аудармашы, 
2014-2021 жылдары Қызылорда 
облысы дін істері басқармасының дін 
мәселелерін зерттеу орталығының 
маманы қызметтерін атқарған. 
Болгар ислам академиясының 
магистранты.

– Қазіргі таңда шетелде діни білім 
алуға түрлі көзқарастар бар. Пікір-
қайшылықтары жетерлік. Сіздің 
шетелде діни білім алуға шешім 
қабылдауыңыздың себебі неде?

– Осы кезде білім алып жатқан 
жеріме келсек, емтиханнан өтуім 
басты себеп болды. Сонымен бірге 
Болгар ислам академиясында білім 
алуға барлық жағдайдың жасалуы да 
таңдауымның осылай түсуіне себеп. 

– Бүгінде елімізде діни білім 
беретін оқу орындары жеткілікті. 
Дегенмен, соңғы жылдары 
шетелде діни білім алып жатқан 
қазақ жастарының саны артып 
келеді. Сіздің пікіріңізше, отандық 
теологиялық білім беретін оқу 
орындарының әлеуеті қандай?

– Бұл ретте өзіме таныс емес 
тұрғыда тап басып бір нәрсе айту қиын. 
Отандық теологиялық білім беретін 
оқу орындарының әлеуетінен нақты 
хабарым жоқ екен.

– Шетелде оқуды жоспарлап 
жүрген жастар мен олардың ата-
аналарына қандай кеңес берер 
едіңіз? Бірінші кезекте қандай 
дайындықтан өткені абзал?

– Діни білім алғысы келетін адам 
ең алдымен ниеті мен мақсатын 
айқындап алуы керек. Шетелде оқуды 
жоспарлаған жастарға ең алдымен 
еліміздегі медреселердің бірін немесе 
Нұр-Мүбарак университетін тәмамдауға, 
бір жаққа бару емес, қалай қайтып келу 
жайлы ойлауға, ал ата-аналар болса, 
шетелде білім алғысы келген балалары 
жөнінде құзырлы органдармен, теолог 
немесе имамдармен ақылдасып барып 
шешім қабылдауға кеңес берер едім.

– Оң-солын танымаған жастарға 
шетелдік жат идеология мен күмәнді 
діни топтардың қауіптілігі қандай?

– Дүниетанымы толық қалыптаспаған 
жастар шетелдік жат идеология мен 
радикалды-экстремистік діни топтардың 
ықпалына түсу, нәтижесінде елде іріткі 
салып, діни алауыздықты насихаттау 
қаупі бар.

– Бүгінде күмәнді діни білім беру 
ошақтарында (марказдар) білімін 
жетілдіріп жатқан азаматтар да жоқ 
емес. Бұл туралы не айтасыз?

– Біріншіден, күмәнді марказдарда 
білім жетілдірілмейді. Онда тек 
бастауыш білім беріледі. Екіншіден, 
қазіргі кезде ең алдымен оқылатын 
Құран мен араб тілінің 
ұстаздары 

елімізде жеткілікті. 
Сол сияқты, білімді 

онлайн түрде де 
алуға болады. Сондықтан 

бастауыш білімді күмәнді білім 
беру ошақтарынан алу қосымша 

шығындарды талап ететін, пайдасы 
тию-тимеуі екіталай әрекет болса керек. 
Өз басым марказда оқып ғалым болып 
кетіпті дегенді естімеппін. 

– Әр елдің өзіне тән мәдениеті, 
салт-дәстүрі, әдет-ғұрпы болады. 
Азаматтарымыз шетелде 
бірнеше жылдар бойы білім 
алып жүріп, өзіміздің ұлттық 
құндылықтарымызды жоғалтып 
алмай ма? Осы тұрғыда ұлттық 
иммунитет қаншалықты керек?

– Шетелде жылдар бойы білім 
алып жүріп, өзіміздің ұлттық 
құндылықтарымызды жоғалтып алмау 
үшін, ұлттық иммунитетті жастар тек өз 
елінде қалыптастыра алады. Ал ұлттық 
иммунитеті қалыптаспаған жастар басқа 
«иммунитеттердің» ықпалына түсуі 
әбден ықтимал. Нәтижесінде олар елге 
«дүбәра» болып қайтады. Сондықтан 
шетелде білім жетілдіруге бұғанағы 
қатқан, ұлттық сана-сезімі қалыптасқан, 
ұлттық құндылық арқылы жат пікірлерге 
тойтарыс бере алатын жастарды ғана 
жіберу керек.

– Өзіңіз оқып жатқан оқу орнында 
білім алып жатқан қазақ жастарын 
қандай шаралар біріктіреді, қандай 
ортақ құндылықтарыңыз бар? 

– Мұнда өзімнен басқа қазақ та, 
қазақстандықтар да жоқ. Тындайтын 
хабарларым, алатын ақпараттарым 
қазақтілді болғандықтан, өзімді шетелде 
жүрмін деп сезінбеймін. Тіпті, жергілікті 
ұстаздар мен оқушылар мені бауырлас 
елдің өкілі ретінде қарастырады.

– Қазақ ислам дінін қабылдағанда 
дәстүрімен сабақтастыра білген. Сол 
себепті, дін мен дәстүр еш бөлінбей 
келді. Қазір екеуінің ара жігін 
ажырататындар көп. Бұған не дейсіз?

– Дін мен дәстүрді бір-бірінен 
ажырату – діни көзқарастың дұрыс 
қалыптаспағанының бір көрінісі. Бүгінде 
ұлттық дәстүріміздің қаншалықты 
құндылық ретінде бағасына жетіп 
жатырмыз? Жастар осы олқылықты 
дінмен толтыруға тырысуда. Содан 
болар, «оң қолымда Құран, сол қолымда 
сүннет, енді дәстүрді қалай ұстаймын» 
деген әңгімелер айтылады. Осының бәрі 
салт-дәстүріміз туралы келте ойдың 
салдары деп білемін. Жалпы, әдет-
ғұрпымыздың, дәстүр-салтымыздың 
қайсысын алсақ та, асыл дінімізбен 
байланысады. 

– Уақыт тауып, пікір бөліскеніңіз 
үшін алғыс білдіреміз.

                                  Әңгімелескен 
 Дәулет Қырдан

Болашақта ел ертеңі үшін 
еңбек ететіндер – бүгінгі мектеп 
оқушылары, ал мұғалім оларды 
қалай тәрбиелесе, Жаңа 
Қазақстан сол деңгейде 
болады. Сондықтан ұстазға 
жүктелетін міндет ауыр. 
Ұрпаққа тәрбие беру, 
білім нәрімен сусындату 
– екінің бірінің қолынан 
келе бермейді. Ұстаз болу 
– жүректің батырлығы деп 
бағалауға болады. Әсіресе, 
саланы таңдаған жас 

мамандар жаңашылдыққа 
ұмтылып, қоғамның 
жетекші күші ретінде 
ел дамуына үлес қосуы 
қажет. Бұған қоса мектеп 
жасындағы жеткіншектердің 
спортты серік етіп, саламатты өмір 
салтын ұстануына үлес қосатын 
дене шынықтыру пәнінің үлесі 
салмақты екенін айтқым келеді.

 Жақында «Жастар» 
ғылыми-зерттеу орталығы 
жүргізген «Жастардың 
негізгі проблемалары мен 
қажеттіліктері» әлеуметтік 
сауалнамасынан қызық мәлімет 
байқадым. Жас ерекшелігіне 
қарай спортпен шұғылданатындар 
саны да өзгереді екен. Мысалы, 
14-18 жастағылардың 25 
пайызы бос уақытын дене 
шынықтыруға арнайды. 
Сауалнамаға қатысушылар спорт 

пен саламатты өмір салтын 
насихаттау қажетін атап өткен. 
Жалпы, қазіргі таңда бұл бағытта 
атқарылып жатқан шаруа аз емес. 
Бұқаралық және балалар спортын 
дамыту бойынша бірқатар 
міндет қойылған. Атап айтқанда, 
спорт инфрақұрылымын кезең-
кезеңмен салуды қамтамасыз 
ету мәселесі өзекті. Президент 
балалар үшін спорт ғимараттарын 
барынша қолжетімді етуді ұдайы 
көтеріп келеді. Оның аясында 
Дене шынықтыру мен спортты 
дамытудың 2020-2025 жылдарға 
арналған кешенді жоспары 
әзірленді.

Біздің аймақта да серпіліс 
бар. Ауыл балаларын бұқаралық 
спортқа тарту ісі көңіл көншітеді. 
Бір ғана  Ж.Әбдірашев атындағы 
№62 мектеп-лицейінің жеткен 
жетістіктері орасан және ол 
кішкентай болса да балалар 
белесінің бастамасы деп білеміз. 
Мәселен, спортсүйер оқушылар 
баскетболдан өткен «Алтын 
доп» аудандық іріктеу 
жарысында топ 
жарды. 

Ал жастарды спортқа тартып, 
жаңаша серпін сыйлауда дене 
шынықтыру пәнінің мұғалімі 
Бақытбек Өтемұратовтың үлесі 
зор. «Туған өлкеге қызмет ету 
бала күннен ең басты мақсатым 
болған соң, сол арманымды 
жүзеге асырып, халқыма 
пайдамды тигізгеніме қуанамын. 
Бұл ‒ үлкен мақсаттардың 
бастапқы сатысы», – деп біледі 
белсенді жас. «Бір баланың 
болсын өміріне жақсы әсер етіп, 
азамат болып қалыптасуына 
ықпал жасау – ең құнды жетістігім» 
дейтін Бақытбектей жастар 
көбейсін!

Гүлайым ІЛИЯСОВА,
Арал қаласы 

Қазақстанда 
2020 жылдан бері 

міндетті әлеуметтік медициналық 
сақтандыру жүйесі (МӘМС) енгізіліп, 
жұмыс істеп келеді. Жүйенің 
негізгі мақсаты мен мәні – емдеу 
мекемелеріндегі медициналық 
қызметтің қолжетімділігін, тұрғындарға 
уақытылы сапалы медициналық 
қызмет көрсетуді қамтамасыз ету.

Өңірлік коммуникациялар қызметі 
ұйымдастырған «Әлеуметтік 
медициналық сақтандыру қоры» КЕАҚ 
облыстық филиалының директоры 
Бақыт Исмаханбетовтен кездесуде 
тұрғындарға медициналық қызмет 
қаншалықты қолжетімді екенін білдік.

2022 жылы қызметті қолдануға 
облыс бойынша 89 млн теңге бөлінсе, 
оның ішінде ТМККК шеңберінде 
медициналық көмек көрсетуге – 52 
млн, МӘМС жүйесіне 36 млн теңге 
қаржы қарастырылған. Шығындардың 
басым бөлігі стационарлық 

медициналық 
көмекке бағытталса, 

қалғаны консультативтік-
диагностикалық көмек қызметтеріне 
ақы төлеуге жұмсалған.

– 2017 жылғы 1 шілдеден бастап 
2023 жылдың 1 наурызына дейін 
облыс тұрғындары әлеуметтік 
медициналық сақтандыру қорына 
47,8 млрд теңге аударды. 1 
наурыздағы жағдай бойынша 
аймағымызда сақтандырылған 
халық үлесі 680 394 адамды немесе 
өңір халқының 84%-ін құрады. Ал 
сақтандырылмаған адамдар тобы 
16%-ді көрсетіп отыр (126 196 
адам). Қала мен аудандар бойынша 
сақтандырылмаған азаматтардың 
ең көп саны: Қызылорда қаласында 
– 77 616(61,5%), Байқоңыр қаласы 
бойынша – 12 731(10%), Қазалы 
ауданы бойынша – 10 961 адам(8,7%). 
Әрине, соңғы 1-2 жылдықпен 
салыстырсақ, сақтандырылмағандар 
саны азаюда.

Өткен жылы аймақта 45,1 млн 
теңгеге 17 кардиохирургиялық, 124,9 
млн теңгеге 22 нейрохирургиялық, 
394,7 млн теңгеге 48 урологиялық 

«ҰЛТТЫҚ ИММУНИТЕТ 

ТЕК ӨЗ ЕЛІҢДЕ 

ҚАЛЫПТАСАДЫ»

Жарқын елдің 
шамшырағы – 
жас маман

және 6,2 млн теңгеге 3 
травмотологиялық оталар 
жүргізілді. Медициналық қызмет 
түрлерінен бөлек қордың басты 
міндеттерінің бірі – пациент 
құқығын қорғау. Сондықтан 
халық медициналық көмек 
алу кезінде құқығы бұзылған 
жағдайда тікелей қорға жүгіне 
алады.

Бұл бағытта өткен жылы 
облыс тұрғындарынан 1 
092 өтініш қабылданып, 
өңделді. Көбінесе азаматтар 
медициналық көмектің сапасыз 
көрсетілуіне шағымданып 
жатады. Екінші орында – 
медициналық көмек көрсетуден 
бас тарту мәселесі тұр. Сондай-
ақ медициналық қызметтердің 
қолжетімсіздігіне, атап айтқанда, 
диагностикалық қызметті, 
жергілікті қызметті (ЖПД, 
дәрігер-терапевт, дәрігер-
педиатр) қабылдауды ұзақ күту, 

жедел медициналық 
жәрдем бригадасын ұзақ күту, 
этика мен деонтологияны бұзу, 
тіркеу-медициналық ұйымның 
ақпараттық жүйелеріндегі 
жалған мәліметтерге 
наразылық бар. Естеріңізге 
сала кетейік, әрбір шағым 
бойынша қордың сарапшылары 
жоспардан тыс мониторинг 
жүргізеді. Оның қорытындысына 
сай айыппұл салынып келеді. 

Ал жыл басында Қор 
филиалы жалпы сомасы 
101 429,6 млн теңгеге 
108 медициналық қызмет 
көрсетушімен келісімшартқа 
отырған. Соның ішінде МӘМС 
жүйесіне 41 869,7 млн. теңге 
тиесілі. Алдағы уақытта 
жаңа бағыттар енгізіліп, жүйе 
бойынша өзгерістер жасалса, 
тұрғындар барлық ақпаратты 
ресми сайт пен БАҚ құралдары 
арқылы біліп отыруына 
мүмкіндік бар, – дейді филиал 
директоры.

Аделина МӘДЕЛХАНҚЫЗЫ

Сержан Аңдарбаев 2003 жылы Сауд Арабиясы Корольдігі, 
Мәдина қаласындағы Ислам университетінің 

«Дағуат және дін негіздері 
факультеті» 

бойынша 
түлегі.



Отан үшін, 
жер үшін

ҚАЗІРГІ ТАҢДА ҰЯЛЫ 
ТЕЛЕФОННЫҢ ЖАСТАРҒА ӘСЕРІ

2030 жыл... 
Тәуелсіз 
Қазақстан 
көпвекторлы 
саясатты 
ұстанатын, 
зайырлы қоғам 
мәдениетін 
қалыптастырып 
отырған, көпұлтты 
этностың достық 
нышанының, 
бейбітшілік пен 
татулықтың жоғары 
үлгісін әлем елдері 
алдында кеңінен 
насихаттап 
отырған 
Орта Азия 
«барысына» 
айналған 
мемлекет.

Халқымыздың ежелден 
қалыптасқан мәдениетінде 
– жырларымыз бен 
күйлеріміздің, абыз 
ақындарымыз бен 
батырларымыздың 
уызы көрінеді. Абай 
Құнанбайұлының өлеңдері 
мен қара сөздері әлемнің 
алпауыт деген бірнеше 
елдерінің тілдеріне 
аударылған, жерлес 
жазушы атамыз Әбдіжамал 
Нұрпейісовтың «Қан мен 
тер» романы әлемдік 
бестселлер деп мойындалды, 
режиссер Ақан Сатаевтың 
«Анаға апарар жол» 
фильмі Халықаралық 
сарапшылардың 
мойындауымен бірнеше 
шет тілдерге аударылып, 
сол елдерде көрсетілді, Есік 
қорғанынан табылған «Алтын 
адамның» құпиясын әлемнің 
белгілі тарихшылары әлі 
күнге дейін  қызыға зерттеуде, 
Арал теңізінің Қазақстан 
аумағындағы Кіші Арал бөлігі 
суға толып, шалқыған теңіз 
қайта түлеген...

2030 жыл. Наурыз айы. 
Қала көшелері, мекеме 
атаулары, сауда орындары 
мен қоғамдық қызмет 
көрсететін орындар атаулары 
тек мемлекеттік тілде 
жазылып, көрсетілген. Көшеде 
жүрген бойжеткен қыздар 
басына қазіргі заманауи 
үлгіде тігілген тақия киген. 
Кеудешелері де қазақы ою-
өрнектермен көркемделген. 
Қайсысына қарасаңыз да, 
әсем жарасып-ақ тұр, өздері 
әп-әдемі. Жігіттер болса, 
ою-өрнегі бар костюмдерімен 
нағыз серілердей көрінеді 
сыртынан. Бір қарағанда, 
бүгінгі Наурыз мейрамы өтіп 
жатыр ма дерсің, сөйтсек,... 
бұл 2030 жылдардағы мен 
көретін Қазақ елінің бір 
ғана қаласындағы көрініс. 
Мұнда ұлттық құндылықтарға 
басымдық берілген. Тіпті, 
елімізде тұрып жатқан 
басқа ұлт өкілдері де қазақ 
тілінде еркін сөйлеп, қазақы 
салт-дәстүрілерімізді өз 
тұрмыстарында кеңінен 
қолданатын болған.

Қала орталығындағы 
дәмханалардың біріне 
кірдім. Дастархан мәзірінде 
бауырсақ, жент, жәппай 
нан, майсөктен бастап, 
ет сорпасы, қуырылған 
балық, қуырдақ пен қазы-
қарта, қысқасы ұлттық 
тағамдарымыздың бәрі бар 
екен. Мен отырған үстелдің оң 
жағында жасы 18-20 шамалас 
төрт жігіт отыр. Орталарында 
шұбат пен қымыз, таудай 
қып үйілген сап-сары 
бауырсақтар. Бір кітапты 
көрсетіп, ішін парақтап, қызу 
әңгімелесіп отыр екен өздері.

Наурыздың 24-і еді. Үйге 
келісімен теледидарды 
қостым. Бірнеше 
телеарналарды қарап 
шықтым. «Бір болайық!», 
«QosLike» бағдарламалары 
көрсетілмейді. Эфирден 
алыныпты. «Маска» 
телешоуы да тоқтатылған. 
Есесіне, 31-арнадан 
«Селтеткізер», «Ұйқыашар» 
бағдарламалары жастар 

арасында танымал. Мұнда 
жастардың екеуара сөз 
жарыстырып отырғанын 
көрмейсің...Бағдарламаға 
қатысушылар мәдениеттілікті, 
студия алаңындағы әдепті 
қатаң сақтайды екен.

Аптасына бір рет әр 
сенбі күні «Балапан» 
телеарнасынан «Кел, 
балалар, оқылық» 
бағдарламасы жүреді. Мұнда 
5-7 сынып аралығындағы 
мектеп оқушыларының 
пәндер бойынша білім 
сайысы өткізіледі. Оқушылар 
тоқсан сайын әр пәннен өткен 
білімін сарапқа салып, білім 
шыңына көтерілуде.

Менің болашақ 
мамандығым – тіл маманы 
және мен сіздерге өз 
ойымдағы арманмен, елімізді 
алда қандай белестен көргім 
келетінін баяндадым.

Өзім Қызылорда 
облысының тумасымын. 
Қызылорда қаласында 
жергілікті “Қазақстан-
Қызылорда” және “ҚоғамТВ” 
телеарналары жұмыс істейді. 
Егер журналист мамандығын 
игеріп, өз кәсібімді телевизия 
саласына арнайтын болсам, 
әуелі  республикалық 
беделді телеарналарда 
іс-тәжірибеден өтіп, осы 
саланың қыр-сырын толық 
меңгеріп, одан кейін өз 
қаламда - Қызылордада “Nu-
rai-Art-media” телестудиясын 
ашар едім. 	

Телестудиямның басты 
форматы – жастарға арналған 
ұлттық құндылықтарды, 
салт-дәстүрлерімізді  
насихаттайтын танымдық 
бағдарламалар көрсету. 
Қазақ жастарының заманауи 
ұлттық киім үлгілерін, қазақ 
жастарына тән ұлттық 
ойындарды жаңғырту, 
ұлттық өнерімізді дәріптеу, 
балаларға арналған 
танымдық бағдарламаларды 
және елімізге қажетті бүгінгі 
заманғы инновациялық 
ақпараттарды 
телекөрермендерге тарату 
және осы бағыттағы 
телебағдарламаларды 
шетел тілдеріне тәжімалап, 
телеарналарына шығару 
арқылы қазақ жастарының 
ұлттық болмысын, төл 
мәдениетімізді, көреген 
дәстүрімізді паш ету.

Бұл мақсатта студия 
базасына орыс, ағылшын, 
түрік тілдерін жақсы 
меңгерген аудармашыларды 
және сөйлеу мәдениеті, дауыс 
тембрі бойынша талантты 
деген жас мамандарды 
тартып, олардың да өз 
мамандықтары бойынша 
жұмыспен қамтылуын 
қамтамасыз етер едім.

Бүгінгі қоғамда қай саланы 
алсақ та, ақпараттық-
технологиялық прогресс 
қарқынды әрі жан-жақты 
дамуда. Міне, осындай 
жылдам ілгері дамушылық 
көшінде еліміз бір адым 
кейін қалмауы тиіс. Ал, 
барлық тың жаңалықтар, 
соның ішінде білім-ғылым, 
экономика, мәдениет, спорт, 
денсаулық және т.б. құзыретті 
салаларда ақпараттарды 

жедел және тиімді қолдана 
білу телеарналар мен 
оларға сапалы телевизиялық 
тауарларды жеткізіп отыратын 
нысан – телестудиялар болып 
табылады. 

Батыс, Еуропа, Ресей және 
бізге жақын туыстас ел Түркия 
телеарналарымен келісім 
шарт жасай отырып, олардың 
ең озық деген танымдық 
хабарларын, жоғары 
сортты кинофильмдерін, 
балалар сүйіп көретін 
мультфильмдерді, сондай-
ақ түрлі салалардағы тың 
жаңалықтардан хабардар 
ететін телебағдарламаларды 
қазақ тілінде сөйлетіп, 
отандық телеарналарға өз 
студиямның патенттелген 
тауары ретінде өнімдерді 
сатылымға шығарып, 
оның республикалық 
телеарналарда кеңінен 
таралуына атсалысар 
едім. Бұған қоса, 
өзіміздің қазақстандық 
телебағдарламаларды 
шетел тілдеріне 
аударып, ақпараттық 
өнімдерімізді елімізден 
тыс аймақтарда 
телеарналарда 
таралуын болашақ 
журналист ретінде өзіме 
мақсат етіп қоямын.

Осы мақсатқа 
жетуім үшін  алдымен 
мамандығымды барынша 
сапалы әрі бәсекеге 
қабілетті деңгейде 
меңгеруге тиіспін.

Қорыта келе, 
жаһандану заманында 
дамыған елдердің 
озық үлгілерінің ішінен 
жақсысын алып, 
көш басында қалыс 
қалмағанымыз абзал. 
Алаш қозғалысының 
қайраткері, ақын Мағжан 
Жұмабаевтың өлең 
жолдарында айтылғандай: 
«...Көздерінде от 
ойнайтын, сөздерінде 
жалыны бар, арын жаннан 
қымбат қоятын», ұлттық 
кодымызды жаңғыртуға 
серпіліс жасайтын қазақ 
жастарының жігері 
жалындасын!

Нұрай ЕГІЗБАЕВА,
І.Қабылов атындағы 

№12 ІТ мектеп-лицейінің 
оқушысы

Тәуелсіз елім бар,
Батырлар қорғаған.
Кең байтақ жерім бар,
 Ұрпаққа қалдырған.
Намысты пір еткен,
Данышпан ағалар, 
Елдікті Ту еткен.

Қайырмасы:
Сарбаздар, тұрыңдар, 
Шалқыған далаң бар
Халқыңа бұйырған,
Жеріңді қорғаңдар!
Мәңгілік елің бар,
Байлықтың бәрі бар.
Сақадай болыңдар,
Отанды қорғаңдар!

Қарулы күшім бар,
Жастардан құралған.
Қаһарман ұл-қыздар,
Батыр боп жаралған.

Біздің ел осындай,
Көп ұлтпен толасқан.
Шаттанып айтардай,
Баршамен сыйласқан.

Қайырмасы:
Көк байрақ туымыз,
Еліме жарасқан.
Сәулесі нұр шашып,
Аспанмен таласқан!
Қазақтай халқымды
Жер шары танысын.
Жастардың күшімен,
Әлемге танылсын!

Авторлары: 
Ерімбет ЖЕҢСІКБАЕВ, 

Ерік БАЗЫЛ

 Бақыттың кілті – 
еңбекте. Иә, дұрыс 
айтылған сөз. Еңбек 
көркем іспен, шыдаммен 
келеді. Әрбір бала дүние 
есігін ашқан сәттен 
бақытты деп ойлаймын. 
Себебі, бала жүрегі –
кішкентай күйсандық. Ол 
сандықтың кілтін бір адам 
ашуы қажет. Кілті кімде 
болса, баланың ықыласы 
сол адамға ауып тұрады. 
Менің сандығымның 
кілтін ең жақын адамым 
–  атам ашқан. Өмірімде 
атамның орны ерекше. 
Себебі, атамды қатты 
жақсы көремін. Ол менің 
дүниеге келуімді қатты 
күтіпті.

Еңбек тақырыбына 
атамның тікелей қатысы 
бар. Себебі, атам мен 
үшін, болашағым үшін 
ерекше еңбектенген.  
Тәй-тәйлап қадам басқан 
кезімнен қазірге дейін 
еңсемді тік, бойымды түзу 
ұстап жүруіме себепкер – 
атам, оның адамгершілік 
тәрбиесі. Ол үйреткен 
тәрбиемен өз ойын 
бүкпей айтатын, еркін, 

адал боп өсіп келемін. 
Атам Абайдың сөздерін 
үнемі үлгі етіп айтып 
отырады. “Еңбек етсең 
ерінбей, тояды қарның 
тіленбей” деген сөзі 
менің ұраныма айналып 
үлгерді. “Кішкентай 
кезіңнен бастап  
еңбектенсең ,өскенде 
мұратыңа жетесің” дейді 
атам. 

Еңбек – мақсатқа 
қол жеткізу жолында 
күш-жігер алу, өзіңді 
жігерлендіру, жемісін 
көру арқылы отбасыңды 
қуанту, бақытты өмір 
сүруге үйретеді. 
Уақыттың өлшемі де – 
еңбек. Сөзімнің арасында 
ұстазым, ақылшым 
Абай Мықтыбаев атама 
алғысымды айтқым 
келеді. Оның берген 
тәрбиесінен жаңылмай, 
еңбекпен өз бақытымды 
табатын боламын... 

Сезім АБАЕВА,
№ 258 негізгі мектептің 

АҚМЕШІТ ЖАСТАРЫАҚМЕШІТ ЖАСТАРЫDODADODA

ЖУРНАЛИСТЕР  ФУТБОЛДАН  СЫНҒА  ТҮСТІ

БИБІСАРА ТОП БАСТАП ТҰР

Үндістан астанасы Нью-Дели қаласында 
шахматтан әйелдер арасындағы гран-при 
жалғасып жатыр. 

Әлемдік аламанға ең үздік деген 12 спортшы 
шақырту алды. Сәйкесінше әр қатысушы 
айналмалы жүйеде бір-бірімен ойнап шығуы 
қажет. 

Бүгінге дейін 9 тур ұйымдастырылды 
және нәтижесінде қазақстандық Бибісара топ 
басындағы орнын сақтап қалды. Жерлесіміз 
соңғы кезеңде грузиялық Нана Дзагнидземен тең 
түсті. Ал оның алдында өзінің басты қарсыласы 
қытайлық Жу Цзинермен кездесіп, бұнда да қос 
мықты өзара ұпай бөлісті. 

Қазір Бибісараның еншісінде 5,5 ұпай бар. 
Екінші орынға ресейлік Александра Горячкина 
көтерілді. Ол 9 кезеңде 5 ұпай жинады. Ал 
үздік үштікті 4,5 ұпаймен қытайлық Жу Цзинер 
түйіндеп тұр. 

Енді әлем үздіктері 2 турға қатысады. 
Нью-Дели қаласындағы жарыстың жалпы 
қорытындысы 6 сәуірде белгілі болады. 

Айта кетейік, бұл бәсекеге тағы бір 
қазақстандық Жансая Әбдімәлік те қатысуы керек 
еді. Бірақ ол қабылдаушы тараптың жұмысына 
көңілі толмай, елге қайтып оралды. 

ТҮРКИЯДА ТОП ЖАРДЫ

Қазақстандық гимнаст Зейнолла 
Ыдырысов Түркияның Анталья қаласында 
жасөспірімдер арасында өтіп жатқан әлем 
чемпионатында қола жүлдегер атанды.

«Спортты дамыту дирекциясы» РМҚК 
баспасөз қызметі хабарлағандай, З.Ыдырысов 
ат снарядында 14.066 балмен үздік үштікке ілікті.

Аталған жарыста армениялық спортшылар 
алға озды. Гамлет Манукян (14.633) чемпион 
атанса, Мамикон Хачатурян (14.100) күміс 
жүлдеге ие болды.

Айта  кетсек,  бұл   –  Қазақстан  спортшыларының 
гимнастика тарихында жасөспірімдер арасында 
әлем чемпионатындағы алғашқы медалі.

Антальядағы әлем біріншілігі 2 сәуірде 
аяқталды.

ОҚУШЫЛАР 
ЭСТАФЕТАСЫ ӨТТІ

Евразия спорт кешенінде «Нашақорлыққа 
жол жоқ», «Бәріңде жарысқа!» ұранымен 
жалпы білім беретін мектеп оқушылары 
арасындағы облыстық жарыстың ашылу 
салтанаты өтті.

Эстафеталық жарысқа Қызылорда қаласы 
мен облыстарынан құралған 5 команда қатысты. 
Қазалы ауданы №266 мектеп-лицей, Қармақшы 
ауданы №183 орта мектеп, Жалағаш ауданы 
№123 мектеп-лицей, Сырдария ауданы №137 
орта мектеп және Қызылорда қаласы №23 
мектеп-лицей.

Салтанатты шараны облыстық мәдениет және 
спорт басқармасы бұқаралық спорт бөлімінің 
басшысы Ғалым Сихымов ашып, биыл дәстүрлі 
түрде 28-рет өткізіліп отырған жарыстың мектеп 
оқушылары арасында салауатты өмір салтын 
қалыптастырудағы рөлінің маңыздылығын айтып 
өтті. 

Сондай-ақ облыстық  полиция департаментінің 
Есірткі қылмысына қарсы іс-қимыл 
басқармасының аға жедел уәкілі, полициция 
майоры Мейрамбек Сұлтанханұлы өз құттықтау 
сөзінде балаларды нашақорлықтың алдын алу 
шараларымен таныстырып, барлығына сәттілік 
тіледі. 

Айта кетейік,  жарыс бұған дейін әр аудан  
мен қала мектептері арасында өткізіліп, енді 
жеңімпаздар  өзара сынға түсіп отыр.

ҮЛКЕН-КІШІ  ̶  
ИНТЕРНЕТТІҢ 
ҚҰРБАНЫ

Соңғы уақытта спортпен 
шұғылданатын жастың қатары 
артты. Дәстүрлі спорт түрлерімен 
қатар енді ғана дамыған бағыттарға 
бет бұрып, саламатты өмір 
салтын ұстануды жолға қойған. 
Республикалық, облыстық 
жарыстардың көбеюі сұраныс 
пен қызығушылық молайғанының 
айғағы екені даусыз. Осы орайда 
ел жастары қандай спорт түріне 
қызығатынын бір барлаған дұрыс 
секілді. 

Үстел теннисі. Үстел теннисі 
жас ерекшелігі мен физикалық 
дайындығына қарамастан жалпыға 
бірдей қолжетімді спорт түрі. Бүгінде 
елімізде 8 мыңға жуық үйірме жұмыс 
істейді. 242 мыңнан астам адам 
аталған спорт түрімен айналысады.

Жеңіл атлетика. Тарихы 
ерте заманнан бастау алатын 
жеңіл атлетика әлі күнге дейін 
танымалдылыққа ие спорт түрі 
саналады. Елімізде 7380 үйірме бар 
және 384 мыңға жуық адам жеңіл 
атлетикамен шұғылданады.

Баскетбол. Қазақстанда 
командалық спорт түрлеріне 
қызығушылық өте жоғары. Мәселен, 

562 мыңға жуық адам 
баскетболмен айналысады. 
Баскетболдың қыр-сырын 
үйрететін 11738 үйірме бар.

Волейбол. Мектеп 
жасынан көпшілігіміздің 
сүйікті ойынымызға айналған 
волейболмен біздің елде 
766 мың адам айналысады. 
Қазақстанның барлық өңірінде 
жасөспірімдер мен ересектерге 
арналған 16 мыңға жуық үйірме 

жұмыс істейді. Сондай-
ақ баскетбол 

3х3 – 

Халықаралық олимпиада 
комитетінің жүргізген зерттеуі 
бойынша қалалардағы ең 
танымал спорт түрі. 2017 жылы 
Олимпиада бағдарламасына 
енгізіліп, алғаш рет 
Токио Олимпиадасында 
таныстырылды. 
Классикалық баскетболмен 
салыстырғанда спорттың 
бұл түрінде әр командада 
3 адам ойнайды. Ойын 
10 минутқа немесе 
тараптардың бірі 21 
ұпай жинамағанға 
дейін созылады.

Футбол. 
Қазақстандағы ең 
көп қатысушысы бар 
үйірме – футбол. 
1 млн 63 мыңға жуық 
қазақстандық футбол 

ойнайды. Олардың қатарында аталған 
спортпен кәсіби түрде айналысатын 
қыз-жігіттер де бар. Болашақ футбол 
әлемінің жұлдыздарын жаттықтырып, 
тәрбиелеп шығару үшін елімізде 17 
мыңға жуық үйірме жұмыс істейді. 
Спорт жанкүйерлерінің қызығушылығы 
өте жоғары бокс үйірмелеріне 126 
мыңға жуық адам қатысады. Ал, 
дзюдомен 133 мыңға жуық спортшы 
айналысса, 116 мыңға жуық адам еркін 
күреспен шұғылданады.

Сонымен қатар стрит ворк-аут 
та танымал. Бұл 2000 жылдардың 
басында АҚШ-тың кедей 
аудандарында таралған бұл бағытты 
жәй көше гимнастикасы деп қарамай, 
спорт субмәдениеті деуге болады. 
Воркауттың дамуына интернет үлкен 
әсер етті. Көше жаттығуларының 
видеосы жастар арасында үлкен 
қызығушылықты тудырып, кейін 
Қазақстанға да жетті. Бүгінде еліміздің 
әр қаласында арнайы ворк-аут 
жаттығуларына арналған алаңдарды 
кездестіруге болады.   

Армрестлинг. Барша әлемде кең 
танылған спорт түрі екені даусыз. 
Олимпиада бағдарламасына енбеген. 
Алайда қарапайымдылығына 
қарамастан қатысушылар мен 
көрермендердің арасында үлкен 
қызығушылықты оятады.

Көше билері – би студияларынан 
бөлек қалыптасқан би стилі. Бидің 
басқа бағыттарының көптеген 
элементтерін біріктіреді және көп 
жағдайда импровизацияға жүгінеді. 
Алматылықтардың арасында спорттың 
бұл түрі өте танымал. Апта сайын 

көше бишілері өз шеберліктерін 
көрсету үшін 
әртүрлі 
алаңдарда 
жиналады. 
Соңғы 
жылдары 
Tik-Tok 
қосым
шасының 
арқасында 
бұл бағыт қайта 
гүлдене бастады. 

Агрессивті 
роликтер, 
кик-скутер, 
скейт
бординг 
–  ролик, 
скутер және 
скейтбордты 
экстремалды 
сырғанау деп 
айтуға болады. 
Сырғанаудың негізгі элементтері – 
секіру және тайғанау. Оларға әуеде 
акробатикалық трюктерді қосуға 
болады. Оңтүстік астананың жылы 
климаты мен жер бедерінің (төмен 
түсетін және жоғары көтерілетін) 
ыңғайлы болуына сәйкес алматылық 
жастар арасында кең таралған. 
Қазақстанның өзге қалаларында да 
спорттың бұл түріне қызығушылық 
артып келеді. Сол себепті жаңа 
скейт-саябақтары мен скейт-жолдары 
салына бастады. 

Албанияда өтіп жатқан ауыр 
атлетикадан жасөспірімдер 
арасындағы Әлем чемпионатында 
73 келі салмақта жерлесіміз 
Ерасыл Сәулебеков жеңіс 
тұғырына көтерілді. Облыс 
әкімі Нұрлыбек Нәлібаев 
әлеуметтік желіде Сыр 
ұланын құттықтап, ақжарма 
тілегін білдірген болатын. 

Қызылордалық спортшы жұлқа 
көтеруде 137 келіні, серпе көтеруде 
168 келіні бағындырды. Осылайша 
қоссайыстың қорытындысымен 305 
келіні еншілеген ол алтын медальға 
ие болды. Оған қоса әлем чемпионы 
деген атақты да қоса еншіледі. 
Бұл – Ерасылдың екінші жарқын 
жеңісі. Алғаш әлем чемпионы атағын 

Мексиканың Леон қаласында алған 
еді.

Ерасыл Сәулебеков 2006 
жылы Қармақшы ауданы, 

Жосалы кентінде дүниеге 
келген.  Ауыр атлетикамен 6 
жасынан айналысатын ұлан 
бұған дейін де біршама 
жарыста үздік шыққаны 
бар. Мысалы, 2021 жылы 
17 жасқа дейінгі, 2022 
жылы жастар арасында 

Қазақстан Республикасы 
чемпионатының жеңімпазы. 

Енді, міне, мерей еселенуде.
Жалпы Ерасылдың ерлігі 

ұстаз тәлімінің нәтижесі екені 
даусыз. Бүгінде ол №15 Қармақшы 
ауданының олимпиадалық 
резервтің мамандандырылған 
балалар-жасөспірімдер мектебінде 
жаттығады. Бапкері – Айдар Ералиев. 
Талапшыл бапкердің қадағалауының 

нәтижесінде Ерасыл Қазақстан 

Республикасының спорт шебері 
атағын да ерте алған еді. 

Ұстазының еңбегін ұмытпайтын 
Ерасыл бұған дейін де БАҚ-қа берген 
сұхбатында аталған ойды қайталаған 
болатын: 

«Бапкерім Айдар Ералиев 9 жыл 
бойы жаттықтырып келеді. Көптеген 
сынақта қасымнан табылды. Мұнымен 
қоса Жәнібек, Дима, Айбек ағай
ларымның көп көмегі тиді. Негізі ауыр 

атлетикаға алғаш 6 жасымда Ақылбек 
деген ағам алып келген. Сол сәттен 
бастап осы спортты таңдадым. Үміті 
ақталған сәтте ағама да алғысымды 
білдірсем деймін» – деген спортшы.

Бапкері де баланың бабын келтіріп, 
бағын ашуға күш салуда. Үнемі 
жарыс жолындағы маңызды әдістерді 
қаперге салып, жеңіске жетуге 
жетелеп келеді. Бұл жолғы додада 
да білгенін айтып, қолдау көрсетуден 
танбады.

– Шәкіртім жарыс барысында 
өзін жақсы қырынан көрсетті. Серпе 
көтерудің екінші әрекетінде 168 келіні 
еншісіне бағындырды. Үшіншісінде 
174 келі зілтемірді көтеруге ниет 
жасады. Бұл салмақты өз ыңғайына 
бағындыра алған жағдайда ол 
әлемдік рекордқа түзету енгізетін 
еді. Ерасыл алдағы уақытта бұдан 
да жоғары табыстарға қол жеткізеді 
деген сенімдемін, – дейді жеке 
бапкері Айдар Ералиев.

Бұған дейін 
Ерасыл жерлесі, 
зілтемірші Илья 
Ильинді үлгі тұтатынын жасырмай, 
басты мақсаты Олимпиада 
чемпионы болу екенін жеткізген 
болатын. Албаниядағы абыройдан 
кейін аталған ойдың ауылы алыс 
емесі байқалғандай. Ел байрағын 
аспандатып жүрген Сыр ұланына 
сәттілік тілейміз!

Қазаққа қандай
 спорт жақын?

ЖЕҢІСТІ КҮННІҢ МЕРЕЙІ

Өңір үшін өткен апта жағымды жаңалыққа толы болды. Әсіресе, 
спорт саласындағы салмақты салымдар ел-жұртқа дем беріп, 
тұрғындардың қуанышын еселегені анық. Солардың ішінде 
Албанияда өткен ауыр атлетикадан Әлем чемпионатында жерлесіміз 
Ерасыл Сәулебеков жасөспірімдер арасында екі дүркін чемпион 
атануы – ең мерейлі мезет. 

Тоқты
Тоқты белгісінде туған жандар үшін жаңа апта белсенділікті қажет етеді. 

Олар өзін сенімді сезініп, жүрегі тынышталады. Жұмыс барысындағы 
қарбалас азайып, барлық ісі жүйелі жүреді. Тоқтының бойындағы шынайылық, 
шыдамдылық оның ішкі күйінің тұрақтануына көмектеседі. Жұлдыздар тоқтыға 
осы аптада көпшіліктен аулақ болуға, иммунитетті күшейтуге кеңес береді.

Торпақ
Торпақ келер аптада тәуекелге барудан қорықпауы керек. Қорқынышты жеңу 

мен бойдағы еркіндік оған сенімділік береді. Ол өткен-кеткен қателерін 
түзеуге тырысса, көп ұзамай қаржылық мәселелері шешіліп, табысқа 
жетеді. Сүйікті адамымен қарым-қатынаста шыдамды болған абзал. 

Егіздер
Егіздер үшін жаңа апта жаңа достар, сәтті іскерлік серіктестік 

пен өмірлік махаббатын кездестіруге таптырмайтын уақыт. 
Қызметте жақсы жетістіктерге жетуге мүмкіндік туады. Ең 
үлкен жетістікке кәсіпкерлер мен ғалымдар қол жеткізеді. 
Алдағы аптада өзіңізді керемет сезінесіз, бірақ шамадан тыс 
эмоционалды болмауға тырысыңыз. 

Шаян
Шаян белгісіндегі жандардың ішінде әдеттегіден 

де көп жауапкершілікті мойнына алуға тырысқандар 
жаңа лауазымға ие болып, қаржы мен беделді 
нығайтуы әбден мүмкін. Ал айналадағы адамдармен 
қарым-қатынас тұрғысынан қатты үміт күтпеңіз. Көңіл 
күй мен денсаулық жақсарады, сондықтан жаттығуды 
кесте бойынша емес, көңіл көтеру үшін жасаңыз.

Арыстан
Жаңа аптада арыстан белгісіндегі адамдар өз 

әрекеттерін талдау арқылы түбегейлі өзгерістер кезеңіне 
өтуі мүмкін, бұл жұмыстың, кәсіптің, романтикалық 
серіктің және өмірлік жоспарлардың өзгеруіне әкеледі. 
Денсаулық пен қаржы қиындық тудырмайды. Белсенді, 
еңбекқор болыңыз және бір қадам да артқа шегінбеңіз.

Бикеш
Келер аптада бикештің өмірінде жаңа таныстықтар орын 

алып, қызықты адамдар жиналуы мүмкін. Жұмыс барысында 
кішігірім кикілжің, дау-дамай болуы ықтимал. Мұны конструктивтік диалог 
арқылы шешуге болады. Шыдамдылық танытсаңыз, қаржылық тұрақтылыққа 
қол жеткізесіз. 

Таразы
Таразылардың қарым-қатынастағы жай-күйі келер аптада наразылыққа және 

белсенділікке толы болады. Жағдайды ушықтырмаңыз, сабырлы болыңыз. 
Жұлдыздар ұзақ сапарға шығуға кеңес бермейді, бірақ қала сыртында демалуға 
болады. Таза ауада серуендеу иммундық жүйені нығайтады және өзін-өзі дамыту 
үшін ресурс береді.

Мерген
Мергендер алдағы аптада отбасының, серігінің, жақын туыстарының мәселелерін 
шешуге мәжбүр болады. Бұл жүкті жалғыз көтермес үшін жауапкершілікті бөлісе 

біліңіз. Сүйіспеншілік пен романтикаға әлі де күш-қуаты, құштарлығы 
бар жандар махаббатын табады. Жаңа мақсаттарға талпынатын 

мергендерді жетістік күтіп тұр.

Сарышаян
 Сарышаяндар үшін жаңа апта ойын-сауық пен демалысқа 

арналады. Жұмыс пен қаржы жағдайы тұрақталады. Сары
шаяндарды махаббат пен отбасы мәселесінде жағымды 

сәттер күтіп тұр. Үйге қажетті заттар сатып алу жоспарын 
өзгерту және балалардың болашағына қатысты талас-
тартыс болатыны рас. Мұндайда романтикалық кеш 
ұйымдастырыңыз және бар мәселені сол сәтте шешіңіз.

Тауешкі
Апта бірқалыпты, жайлы боп өтеді. Тек махаббат пен 

қарым-қатынас айналасында жалын тұтануы мүмкін. 
Бойдақтар жан-тәнімен ғашық болады, ал сүйіктісі 
барлар шынайы сезімнің буына мас болады. Ақылға 
қонымсыз дүниелерді жасаудан аулақ болу керек. 
Қаржыңыз бен денсаулығыңызды бақылауға алыңыз.

Суқұйғыш
Суқұйғыш келер аптада қаржы, мансап және өзін-өзі 

дамыту жағын ретке келтіруі керек. Себебі ай соңында 
осыған қатысты жаңа мүмкіндіктер болады. Керемет 
көңіл күй, табиғи сүйкімділік және харизма ақша мен 

беделге ие болуға көмектеседі. Басшылықтың сенімі 
артады. Алайда балаларыңызға, хоббимен айналысуға 
уақыт табыңыз.

Балық
Балықтардың өмірінде жаңа мағына мен мақсат пайда 

болады. Ескі дүниелер өткеннің еншісінде қалады, табыс 
көзін өзгертуге тырысыңыз. Сүйгеніңізге сезіміңізді білдіріңіз, 

ренжіскен адамдарыңызды кешіріңіз, серігіңізге қысым жасамаңыз. 
Балықтар үшін жаңа апта өте белсенді өтеді.

Қарбалас тіршілікте 
көңілді көркем ететін 
жарқын түстер болмаса 
өмірдің өзі сүреңсіз 
һәм сұрықсыз болушы 
еді. Демек, бейне 
мен кескін жоқ жерде 
өмір келбеті де келісе 
қоймас. Айналаңызға 
барлап назар салсаңыз, 
көз алдыңызға түрлі 
картина келеді. 

Мәселен, тұмса 
табиғаттың тосын мінезі, 
яғни, құбылып күркіреуі, 
найзағайдан соң нөсердің 
құйып салуы,күннің 
ұясына батуы сынды 
құбылыстар адамды бейжай 
қалдырмайтыны белгілі. Сондай 
сұлулықты қылқаламмен 
сол қалпында қағаз бетіне 
түсіру, бейнеге жан бітіріп 
сөйлету екінің бірінің қолынан 
келе бермейтін өнер. Сайып 
келгенде, суретші туындысында 
тек қол еңбегі ғана емес, қиял 
мен шалқар шабыттың қабысуы, 
жүрекпен үндескен үйлесім 
байқалып жатады. Ақ қағаздың 
бетінде сыр мен жан жұмбағы 
жасырынатындай. Осыншама 
аяулы сезімдерді қылқаламның 
құдіретті ізіне сыйдыру қабілет 
пен өнерге деген құштарлықтан 
туады. Әсемдікке әсерлене 
қарап, таңданысқа толы дүниені 
тасада тыс қалдырмай қағазға 
бейнелеп, суретті сезініп отырып 
салатын таланттың бірі – Құндыз 
Жаңабай. 

Иә, бейнелеу өнері – 
бөлек әлем. Әр картинаның 
санада сайрайтын сыры, 
тіпті түйсікте түртіліп қалар 
тарихы бар. Сәйкесінше, сан 
түрлі бояулардың сиқырлап 
алатын күші бары тағы рас. 
Осы бір әлемге енгенде жан 
тыныштығын табатын Құндыз 
сурет салудан қол үзбек емес. 
Себебі, өнерді түсінетін өресі 
биік ару сурет салудың таным 
шеңберін тар етпей, ақылды 
арттыратынын және жан-жақты 
болуға жетелейтінін жақсы 
біледі. Мектеп қабырғасында 
жүргенде шығармашылығымен 
жұрт назарын аудартып, 
жетістікке жете білген ол әркез 
шеберлігін шыңдауда.

– Суретке деген 
қызығушылығым бала күнімнен 
қалыптасты. Бейнелеу өнеріне 
бейім болуыма әкем де ықпал 
етті. Ол кісі де суретті жақсы 
салады. Қарым-қабілетімді 
байқаған жетекшілерім мені 
үйірмеге бірден қабылдап, 2 
жыл сонда сабаққа қатыстым. 
Алғашында сурет салуды хобби 
ретінде қарастырсам, қазір 
мамандығыма бағыттап алдым. 
Сурет салудағы тәжірибем 
архитектура мамандығына 
тапсырудағы сыннан сүрінбей 
өтуіме септігін тигізді. Алдағы 
уақытта осы шеберлігім 
дизайнер саласында да төбе 
көрсетуіме мол мүмкіндік береді, 
– деді Құндыз Асқарқызы. 

Қылқалам шеберіне 
айналу үшін талғампаздық, 
еңбекқорлық, әрбір детальға 

ерекше 
назар 
ауда
ратын 
байқам
паздық 
керек. Қанша 
дегенмен сурет 
салу айқыш-ұйқыш 
сызықты сызып, бояумен 
өңін өңдеп, келістіре 
салатын жеңіл іс емес. Адам 
суретке үңілгенде үзік сырды 
байқап, қағаз бетінде сөйлеген 
сезім үнін естіп, көрініске 
таңдай қағуы қажет. Құндыздың 
шығармашылығында дәл 
сондай шынайылық бар. Оның 
кез келген туындысы таланты 
мен талпынысын танытып, 
шабытының шарықтау шегін 
айшықтап, дарынды екенін 
дәлелдеп береді. Демек, 
туынды мен оның иесінде тұтас 
тамырластық пен бүтін болмыс 
жатыр. 

– Суретте аса қатты мән 
беретінім жаны бар адам, 
жан-жануарларды салғанда 
көбіне эмоцияны көрсетуге 
тырысамын. Гүл немесе 
құмыра секілді суреттерде 
шынайылық беруге, жаттанды 
жасандылыққа жуымауға көңіл 
бөлемін. Иә, суреттерімді сатып 
алғысы келетіндер бар. Бірақ 
мен суретке өзімді арнап, көз 
майымды тауысып, жаныммен 
салатындықтан ешкімге 
қимаймын, өнерімді саудалағым 
келмейді. Тек сыйлыққа берген 
кездерім болды, – дейді ол. 

Өз заманында тұнған 
талантымен танымал болып, 
туындысына талай тәнті болған 
суретшілер көп. Содан болар, 
бүгінге күнге дейін ұлы суретші 
атанып, картиналары әлем 
тізімінде көш бастап тұрғандар 
бар. Асылында салынған 
бейнеге селт етпейтін адам 
кемде-кем. Суреттің мәлім 
де беймәлім мәнін ашуда 
ынталы болып, суреттегіні әркім 
өзінше болжап, сана сүзгісінен 
өткізіп, таным таразысында 
талдап алуына да нақ сол 
себеп. Яғни, адам бойында 
таңданыс сезімін тудыра алған, 
ойлануына түрткі болған туынды 
қылқалам шеберінің өнерге өгей 

қарамайтынын 
айғақтай түспек. 
Әлбетте, әр суретішінің 
өзіне тән ерекшелігі, ғаламды 
қағаз бетіне сыйдырып әкетер 
ғажайыбы, тапқыр тәсілдері 
болатыны анық. Осы ретте, 
талғампаз Құндыз Висенте 
Ромероны жанына жақын 
тұтып, суреттеріне аса назар 
аударатынын тілге тиек 
етті. Испандық суретшінің 
туындысы ерекше ұнап, қызыға 
қарайтынын, оның жарықты 
бейнелеп, бәрін бүкпесіз, ешбір 
боямасыз қағазға түсіретініне 
таңқалыспен қарайтынын 
жеткізді.

Шынтуайтында, бейнелеу 
өнері бір орында бөгеліп, тасада 
тапжылып қалуды құптамайды. 
Құндыз Асқарқызы дамуда 
дамыл таппай, үздіксіз ізденістің 
ізін жалғап жүр. Машақатына 
мән берместен машықтануын 
жалғастырып, галереяларға 
жиі барып, өзге суретішілердің 
жұмысымен танысып, 
ерекшелігін есте сақтап, 
тың тәсілдерді түртіп алуға 
тырысады. Бұл қызығушылықтың 
жоғары, өнерге махаббаттың 
шексіздігін білдіреді. Сондай-ақ, 
бейнелеу өнерінің әр жанрын 
жетік меңгеріп, қыр-сырын 
үйрену, сүйікті істі ұршықша иіріп 
әкету ұқыптылықты, талантты 
болуды талап етеді. Осы сенім 
үдесінен шыға білген, бала 
күнгі арманы мен болашағын 
бекіте байланыстырған Құндыз 
өнерімен өрге, шабытымен 
шыңға шығатыны анық. 

Замира ҚОНЫСЖАН

Қылқалам құпиясы: суреттің айтар сыры бар

– Мемориал жайлы қызықты 
деректермен бөліссеңіз...

– Әрбір стелла әр тарапқа 
қаратып тұрғызылған 
құлпытастарға ұқсайды. Жоғары 
жағы кеңейе келіп, шөміш 
пішінінде түйісетін стеллалар 
қобыз бейнесін көрсетеді. 
Оның түйісер түбіндегі орталық 
тесігінде 40 металл түтік бар. 
Олар жел соққан кезде қобыз 
сарынымен үндес дыбыс 
шығарады. Аңыздарда айтылған 
тәрізді Қорқыт ата мазарында 
соққан желге үн қосатын қобыз 
қойылған.

– Туристерге Қорқыт ата 
кешенін сіз таныстырады 
екенсіз. Олардың басым 

бөлігі қай 
елден келеді?

– 

Мемориал 
кімді болсын 

тамсандырмай 
қоймайды. 
Сондықтан бұл жерге ат басын 
бұратындардың қарасы қалың. 
Өз елімізден бөлек шетелдің 
азаматтары арнайылап келіп 
жатады. Иә, маған тікелей 
берілген жауапкершілік осы. 
Келушілерге кешенді аралатып, 
таныстырып өтемін. Туристердің 
көпшілігі Германия, АҚШ, Қытай, 
Түркия, Франция елдерінен 
келеді.

– Былтыр қанша “қонақ” 
келді?

– Жоғарыда атап өткенімдей, 
бізге көп турист келеді. 
Барлығына егжей-тегжейлі 
түсіндіреміз. Бастысы, ұлттық 
нақыштағы киіммен қарсы алып, 
ерекшелігімізді көрсетеміз. 
Жалпы шетелден 400-ге жуық 
турист келді.

– Өзге тілдерде еркін 
сөйлейді екенсіз...

– Үш тілді еркін меңгергенмін. 

Орыс, ағылшын тілдерінде 
экскурсия жүргіземін. Тіл меңгеру 
оңай емес, дегенмен барлығына 
да алдымен қызығушылық таныту 
керек. 

– Қандай іс-сапар болсын 
басы-қасында өзіңіз жүресіз. 
Қиындық тудырмай ма? 

–  Жұмысым қатты ұнайды. 
Азанда барып, кешке қайту керек 
деген қағида жоқ. Іс-сапарға қай 
кезде бару керек, сол уақытта 
шығамыз. Қызығушылықпен, 
жақсы көріп істеген істің ерте-
кеші болмайды деп ойлаймын. 
Өзге адамдармен танысамын, 
достарым көбейеді. Білмегенімді 
біліп, ерекше  ақпаратқа қанық 
болатын кездер болады. 

– Бірыңғай ұлттық киім 
киесіз. Арнайы тіктіресіз бе? 
Ұлттық нақыштағы әшекейге 
де қызығушылығыңызды 
байқадық...

– Ұлттық киім киіп жүрген  
ұнайды. Экскурсия жүргізуге 

арнайы тіктірілген 
униформаларымыз бар. 

Қамзол, кәжекей кигенде 
көптеген адамдар 

қызығып бірге фотоға  
түсіп жатады. 

Қазақы нақышта 
жасалған 

әшекейлер 
көп. Ұлттық 

бұйымдарды  
тағып, неге 

туристердің 
қызығушылығын 

тудырмасқа (күліп)?!
– Оқырманды 

қуантатын қандай 
жаңалықтарыңыз бар? 
– Қорқыт ата кешенін 

қайта жаңғырту жобасы жүзеге 
асты. Ескерткіш заманауи 
бейнеге енгелі мұнда тәу етіп 
келушілер қатары еселеп 
артты. Қайта жаңғыртудан соң 
ескерткіш еңсесі 12 метрге, ол 
орналасқан жердің өзі (тұғыры) 
2,5 метрге биіктеді. Бұған қоса, 
амфитеатрды жағалай бауырлас 
түркі елдерінің туы немесе ұлттық 
нышандары сап түзеді. Оған 
екі жылда бір мәрте өткізілетін 
«Қорқыт және Ұлы дала сазы» 
өнер  фестивалі кезінде тутұғыр 
орнатылды. Бұрынғы ескі 
темірбетон материалдарды 
мрамор мен ұлутастар 
ауыстырды. Ал «Батыс Еуропа-
Батыс Қытай» автожолынан арғы 
бетіндегі «Қорқыт ата зиярат ету 
орталығынан» осы ескерткіш 
кешенге дейінгі, одан «Ақсақ 
қыз» кесенесіне дейінгі аралыққа 
жүргіншілер жолы салынып, 
жарықтандырылып, аумақ түгел 
абаттандырылды.

– Әңгімеңізге рақмет!

Сұқбаттасқан:
Мөлдір САБЫРЖАН

ҚорҚор
қыт қыт 
ата ата 
мемомемо
риалдық риалдық 
кешені – түбі бір кешені – түбі бір 
түркі жұртының түркі жұртының 
тәу ететін қасиетті тәу ететін қасиетті 
мекені. Мың жылдан мекені. Мың жылдан 
астам тұтас бір дәуірді астам тұтас бір дәуірді 
межелеген ескерткіш әлі де межелеген ескерткіш әлі де 
адамзат баласының  қызығуадамзат баласының  қызығу
шылығын туғызып келеді. шылығын туғызып келеді. 
Әлемнің әр қиырында Әлемнің әр қиырында 
тарыдай шашырап жүрсе тарыдай шашырап жүрсе 
де, түркілер атақты де, түркілер атақты 
абызды ұлы бабамыз абызды ұлы бабамыз 
деп дәріптейді. деп дәріптейді. 
Қазақ топыҚазақ топы
рағына қадам рағына қадам 
басқан басқан 
сәттен сәттен 
ҚорҚор
қыттың қыттың 
мәңгілік мәңгілік 
мекеніне мекеніне 
арнайы ат арнайы ат 
басын бұрады. басын бұрады. 
Келушілерге Қорқыт Келушілерге Қорқыт 
ата мемориалды муата мемориалды му
зейінің ғылыми қызметкері зейінің ғылыми қызметкері 
Айгүл Бермаханова кешенді Айгүл Бермаханова кешенді 
таныстырады. Ол Халықаралық таныстырады. Ол Халықаралық 
гуманитарлы-техникалық гуманитарлы-техникалық 
университетінде білім университетінде білім 
алған. Ағылшын тілі алған. Ағылшын тілі 
пәнінің мұғалімі. пәнінің мұғалімі. 

